
Sommarju eżekuttiv 
I Il-frodi tat-Taxxa fuq il-Valur Miżjud (VAT) għandha impatt negattiv fuq il-ġbir tad-
dħul għall-Istati Membri kif ukoll għall-UE. Skont il-Kummissjoni, l-Istati Membri tilfu 
madwar EUR 89 biljun fl-2022. Il-frodi li negozjanti jwettqu fuq il-VAT imposta fuq 
l-importazzjonijiet tikkontribwixxi għal dan it-telf. Hija waħda mit-tipi prinċipali ta’ frodi 
tal-VAT li taqsam il-fruntieri u tolqot il-politiki fiskali u l-finanzi pubbliċi tal-UE. 

II Għal merkanzija importata, il-VAT hija dovuta meta l-merkanzija tidħol fl-unjoni 
doganali tal-UE. L-ammont tal-VAT jiġi stabbilit fuq il-bażi tad-dikjarazzjonijiet doganali 
għall-merkanzija importata. Hemm żewġ proċeduri tal-VAT għall-importazzjoni li 
jiffaċilitaw il-kummerċ (li nsejħulhom “proċeduri doganali għall-importazzjoni 
simplifikati” għall-iskop ta’ dan ir-rapport): “Rilaxx għaċ-ċirkolazzjoni libera” fil-qafas 
tal-kodiċi tal-proċedura doganali 42 u tal-“punt uniku ta’ servizz 
għall-importazzjonijiet”. L-ewwel waħda minn dawn il-proċeduri tipprevedi eżenzjoni 
mill-VAT fuq merkanzija importata mingħand pajjiżi terzi fi Stat Membru tal-UE, iżda 
ddestinata għal ieħor, u t-tieni waħda tipprevedi eżenzjoni mill-VAT fuq bejgħ 
mill-bogħod fil-qafas ta’ skema speċjali għall-kummerċ elettroniku. 

III Dan l-awditu vvaluta jekk l-interessi finanzjarji tal-UE u s-suq uniku humiex protetti 
b’mod effettiv kontra l-frodi tal-VAT fuq l-importazzjonijiet meta jintużaw proċeduri 
doganali għall-importazzjoni simplifikati. B’mod partikolari, ħarisna lejn il-qafas 
regolatorju tal-UE, il-monitoraġġ imwettaq mill-Kummissjoni, il-kontrolli li l-Istati 
Membri jużaw, u l-arranġamenti ta’ kooperazzjoni amministrattiva. Wettaqna dan 
l-awditu minħabba l-valur sinifikanti tal-merkanzija importata fil-qafas ta’ dawn 
il-proċeduri u minħabba r-riskju għoli ta’ abbużi b’riżultat ta’ prattiki frodulenti. 
L-awditu kopra l-perjodu mill-2021 sa Mejju 2024. 

IV B’mod ġenerali, nikkonkludu li l-interessi finanzjarji tal-UE mhumiex protetti 
biżżejjed kontra l-frodi tal-VAT fuq l-importazzjonijiet meta jintużaw proċeduri doganali 
għall-importazzjoni simplifikati. Sibna li l-lakuni u l-inkonsistenzi fil-qafas regolatorju 
tal-UE, kif ukoll fil-monitoraġġ imwettaq mill-Kummissjoni, għall-proċedura 
doganali 42 u l-proċedura ta’ punt uniku ta’ servizz għall-importazzjonijiet 
jikkostitwixxu riskju sinifikanti ta’ abbuż. Barra minn hekk, hemm dgħufijiet serji 
fil-kontrolli tal-Istati Membri u nuqqasijiet fil-kooperazzjoni bejn l-Istati Membri, 
fil-livell tal-UE u fil-monitoraġġ mill-Kummissjoni tal-attivitajiet li l-Istati Membri 
jagħmlu biex jiġġieldu l-abbuż minn dawn il-proċeduri. 

V Nikkonkludu li l-miżuri li jeżistu mhumiex adegwati biex jipprevienu u jaqbdu frodi 
tal-VAT fuq l-importazzjonijiet b’mod effettiv fil-qafas ta’ dawn il-proċeduri u biex 
iżommu l-bilanċ bejn il-faċilitazzjoni tal-kummerċ u l-protezzjoni tal-interessi finanzjarji 
tal-UE. Aħna nirrakkomandaw li l-Kummissjoni: 

o tipproponi li tqawwi l-qafas regolatorju għall-proċeduri doganali 
għall-importazzjoni simplifikati biex tara li żgur ikun hemm konsistenza akbar 
fl-Istati Membri kollha; 

o twettaq analiżi fil-fond tal-qafas regolatorju u tal-implimentazzjoni tiegħu; 

o tanalizza l-benefiċċji li l-Istati Membri sistematikament jirrikjedu evidenza 
tat-trasport għall-kunsinni li jitwettqu fil-qafas tal-proċedura doganali 42; u 

o tipproponi li tirrikjedi kooperazzjoni diretta mingħand l-awtoritajiet doganali u 
l-awtoritajiet tat-taxxa tal-Istati Membri differenti u ssaħħaħ ir-rwol tal-Eurofisc. 

Introduzzjoni 

Il-qafas regolatorju tat-Taxxa fuq il-Valur Miżjud fl-UE 

01 It-taxxa fuq il-Valur Miżjud (VAT) hija sors importanti ta’ dħul għall-gvernijiet 
nazzjonali u għall-baġit tal-UE. Fl-2023 id-dħul mill-VAT tal-Unjoni Ewropea ammonta 
għal EUR 22.5 biljun, li jirrappreżenta inqas minn 2 % tal-VAT totali li nġabret fil-livell 
nazzjonali. Din ir-riżorsa proprja bbażata fuq il-VAT tikkostitwixxi 9.1 % tad-dħul totali 
tal-UE1. Jekk ma tinġabarx il-VAT kollha dovuta, il-kontribuzzjonijiet ta’ Stati Membri 
oħra għall-baġit tal-UE jridu jagħmlu tajjeb għall-ammonti neqsin. Il-bejgħ ta’ 
merkanzija u servizzi mingħajr l-inklużjoni tal-VAT korretta fil-prezzijiet ukoll ifixkel 
il-kompetizzjoni fis-suq uniku tal-UE. 

02 Is-sistema komuni tal-VAT tal-UE hija stabbilita fid-Direttiva tal-VAT2, li 
tistabbilixxi l-prinċipji u d-dettalji (eż. persuna taxxabbli, rati, u eżenzjonijiet, eċċ.). 
Żewġ regolamenti tal-Kunsill jikkomplementaw din id-direttiva: wieħed biex 
id-Direttiva tal-VAT żgur tiġi applikata b’mod uniformi3 u ieħor dwar il-kooperazzjoni 
amministrattiva biex tiġi miġġielda l-frodi tal-VAT4. 

 
1 Ir-Rapport Annwali 2023 tal-QEA, il-Kapitolu 4, (il-paġna 181). 

2 Id-Direttiva tal-Kunsill 2006/112/KE tat-28 ta’ Novembru 2006 dwar is-sistema komuni ta’ 
taxxa fuq il-valur miżjud. 

3 Ir-Regolament ta’ Implimentazzjoni tal-Kunsill (UE) Nru 282/2011 tal-15 ta’ Marzu 2011 li 
jistabbilixxi miżuri ta’ implimentazzjoni fir-rigward tad-Direttiva 2006/112/KE dwar 
is-sistema komuni ta’ taxxa fuq il-valur miżjud. 

4 Ir-Regolament tal-Kunsill (UE) Nru 904/2010 tas-7 ta’ Ottubru 2010 dwar il-kooperazzjoni 
amministrattiva u l-ġlieda kontra l-frodi fil-qasam tat-taxxa fuq il-valur miżjud. 

https://eur-lex.europa.eu/legal-content/MT/TXT/?uri=CELEX%3A02006L0112-20220701
https://www.eca.europa.eu/ECAPublications/AR-2023/AR-2023_MT.pdf
https://eur-lex.europa.eu/legal-content/MT/TXT/?uri=CELEX%3A02006L0112-20220701
https://eur-lex.europa.eu/legal-content/MT/TXT/?uri=CELEX%3A02011R0282-20220701
https://eur-lex.europa.eu/legal-content/MT/TXT/?uri=CELEX%3A02010R0904-20200101

03 Fl-2022, il-Kummissjoni Ewropea ħarġet pakkett ta’ proposti leġiżlattivi maħsuba 
biex jimmodernizzaw u jipproteġu s-sistema tal-VAT tal-UE billi jippromwovu 
d-diġitalizzazzjoni. Il-pakkett “Il-VAT fl-Era Diġitali” (ViDA) għandu tliet objettivi: 

o l-ewwel nett, għandu l-għan li jaġġorna l-obbligi ta’ rappurtar tal-VAT billi 
jintroduċi rekwiżiti ta’ rappurtar diġitali bbażati fuq il-fatturazzjoni elettronika 
għal negozji li joperaw minn fruntiera għal oħra fl-UE; 

o it-tieni, għandu l-għan li jindirizza l-isfidi tal-ekonomija tal-pjattaformi 
(eż. is-settur tal-kiri ta’ akkomodazzjoni għal żmien qasir u n-negozju ta’ trasport 
tal-passiġġieri) billi jaġġorna r-regoli applikabbli tal-VAT; u 

o it-tielet, ifittex li jnaqqas il-piż amministrattiv għan-negozju tal-kummerċ 
elettroniku billi jimxi lejn sistema unika ta’ reġistrazzjoni tal-VAT. 

VAT stabbilita abbażi ta’ proċeduri doganali għall-importazzjoni 
simplifikati 

04 Il-VAT tinġabar ukoll fuq merkanzija importata. Ġbir ta’ dan it-tip jista’ jkun ta’ 
xkiel għall-kummerċ peress li jżid il-kost tal-merkanzija importata: jaf jikkawża 
dewmien fit-trasport tal-merkanzija u joħloq kostijiet amministrattivi relatati mal-ġbir 
tal-VAT. Biex jiġi ffaċilitat il-kummerċ, l-għan kien li jiġu simplifikati l-proċeduri ta’ 
importazzjoni filwaqt li jiġi salvagwardjat l-interessi finanzjarji tal-UE. Hemm żewġ 
proċeduri doganali ta’ importazzjoni (li nsejħulhom “proċeduri doganali 
għall-importazzjoni simplifikati” għall-iskop ta’ dan ir-rapport), li jistgħu jiġu applikati 
biex tiżdied l-effiċjenza tad-dikjarazzjonijiet doganali, u b’hekk tal-ġbir tal-VAT 
għall-merkanzija importata: 

o “Rilaxx għaċ-ċirkolazzjoni libera” fil-qafas tal-kodiċi tal-proċedura 
doganali 42 (CP42) huwa mekkaniżmu volontarju5 li permezz tiegħu importatur 
tal-UE jista’ jikseb eżenzjoni mill-VAT fuq merkanzija li jimporta minn pajjiż terz 
għal ġewwa Stat Membru tal-UE, li tkun destinata għal Stat Membru ieħor. 
Fil-qafas ta’ din il-proċedura, l-obbligu tal-VAT ma jirriżultax fil-mument 
tal-importazzjoni. Minflok, il-VAT titħallas mix-xerrej fl-Istat Membru 
tad-destinazzjoni fil-qafas tar-regoli nazzjonali tiegħu tal-VAT; u 

o il-“Punt Uniku ta’ Servizz għall-Importazzjonijiet” (IOSS) huwa skema speċjali ta’ 
kummerċ elettroniku għal merkanzija importata fl-UE minn pajjiżi terzi, introdotta 
fl-2021. Permezz ta’ din l-iskema volontarja, il-bejjiegħa jistgħu jiġbru l-VAT 

 
5 L-Artikolu 201 tar-Regolament (UE) Nru 952/2013. 

https://taxation-customs.ec.europa.eu/taxation-1/value-added-tax-vat/vat-digital-age_mt
https://eur-lex.europa.eu/legal-content/MT/TXT/PDF/?uri=CELEX:32013R0952

bil-quddiem mingħand il-klijenti tagħhom fl-Istati Membri, fil-qafas ta’ ċerti 
kundizzjonijiet. Il-bejjiegħa huma meħtieġa jirreġistraw fl-Istat Membru fejn ikunu 
kisbu numru ta’ identifikazzjoni tal-VAT tal-IOSS. Biex jiddikjaraw il-VAT dovuta 
fuq il-bejgħ kollu tagħhom mill-bogħod ta’ merkanzija importata fil-pajjiżi kollha 
tal-UE, il-bejjiegħa jeħtieġu biss jippreżentaw, ta’ kull xahar, dikjarazzjoni tal-VAT 
waħda tal-IOSS fl-Istat Membru fejn ikunu rreġistraw biex jużaw l-IOSS. Il-vantaġġ 
għall-konsumaturi huwa li, meta jixtru oġġetti online minn barra t-territorju 
tal-UE, ikunu jafu l-kost totali tal-oġġetti li jinkludi l-VAT applikabbli f’pajjiżhom. 
Għan-negozji hemm inqas xkiel għall-bejgħ online li jaqsam il-fruntieri u 
għaldaqstant jiffaċilita l-kummerċ6. 

05 Il-karatteristiċi prinċipali tas-CP42 u tal-IOSS huma miġbura fil-qosor fil-Figura 1. 

Figura 1 — Karatteristiċi prinċipali tal-proċedura doganali 42 u tal-Punt 
Uniku ta’ Servizz għall-Importazzjonijiet 

 
Sors: il-QEA. 

 
6 Dak kollu li teħtieġ tkun taf dwar il-one-stop shop tal-importazzjoni (IOSS). 

CP42
- Reġim li l-importaturi tal-UE 

jużaw biex jiksbu eżenzjoni mill-
VAT għal tranżazzjonijiet intra-
Komunitarji

- Minn negozju għal negozju (B2B)

IOSS
- Skema speċjali għall-bejgħ mill-

bogħod fuq merkanzija importata

- Il-VAT titħallas mill-klijent waqt 
ix-xiri 

- Min-negozju għall-konsumatur 
(B2C)

Kundizzjonijiet

merkanzija importata mingħand pajjiżi mhux tal-
UE lejn Stat Membru wieħed tal-importazzjoni
il-merkanzija se tiġi ttrasportata lejn Stat Membru 
ieħor tal-UE — Stat Membru tad-destinazzjoni
L-importatur/ir-rappreżentant tat-taxxa u l-klijent 
huma rreġistrati għall-VAT
(numru ta’ identifikazzjoni tal-VAT)

il-merkanzija tintbagħat mingħand pajjiżi mhux 
tal-UE lil klijenti fl-UE
il-valur tal-merkanzija huwa ta’ EUR 150 jew inqas;

il-merkanzija mhijiex suġġetta għal dazji tas-sisa
(tipikament alkoħol jew prodotti tat-tabakk).

https://op.europa.eu/mt/publication-detail/-/publication/77255bf8-65cd-11eb-aeb5-01aa75ed71a1/language-mt

06 It-tħaddim tagħhom jidher fil-Figura 2 u fil-Figura 3 (ara l-Anness I għal 
spjegazzjoni dettaljata). 

Figura 2 — Proċedura doganali 42 

 
Nota: 
* Dokument li individwi u negozji suġġetti għall-VAT fl-UE jeħtiġilhom jippreżentaw. Dan jelenka l-valur 

totali ta’ merkanzija jew servizzi li jiġu fornuti fi Stati Membri oħra. 
** Il-VIES hija network elettroniku għat-trażmissjoni ta’ informazzjoni dwar il-validità tan-numri ta’ 

identifikazzjoni tal-VAT tal-kumpaniji u ta’ tranżazzjonijiet intra-Komunitarji. 

Sors: il-QEA. 

Importatur

Stat Membru tal-
importazzjoni

Dikjarazzjoni Doganali 
tal-Importazzjoni 

(CP42)

L-awtorità doganali 
tivverifika l-kundizzjonijiet 

tal-eżenzjoni

Dikjarazzjoni 
rikapitolattiva tal-VAT*

L-awtorità tat-taxxa
tikkontroverifika d-data

doganali u d-data dwar it-taxxa

VIES**
(Sistema ta’ skambju ta’ 
informazzjoni tal-VAT)

L-awtorità tat-taxxa
tikkontroverifika d-data

tal-VIES mad-
dikjarazzjoni tal-VAT 

Dikjarazzjoni tal-VAT
ippreżentata mir-riċevitur 

tal-merkanzija 

Il-merkanzija tasal fid-
destinazzjoni finali

Il-merkanzija tiġi 
rilaxxata għaċ-

ċirkolazzjoni libera

Stat Membru tad-
destinazzjoni

Figura 3 — Il-proċess tal-Punt Uniku ta’ Servizz għall-Importazzjonijiet 

 
Nota: 
* Rapport dwar il-valur totali tal-merkanzija taħt l-IOSS importati fi Stat Membru f’xahar partikolari, 

aggregati skont in-numru ta’ identifikazzjoni tal-VAT tal-IOSS. 

Sors: il-QEA. 

07 Skont data pprovduta mill-Kummissjoni, fl-2023 twettqu 
16.7-il miljun operazzjoni ta’ importazzjoni fil-qafas tas-CP42, u 2 biljun fil-qafas 
tal-IOSS. Għall-perjodu mill-2021 sal-2023, il-Kummissjoni tistma li l-valur 
tal-merkanzija importata fil-qafas tas-CP42 huwa ta’ madwar EUR 221.8 biljun, u 
għall-IOSS huwa ta’ madwar EUR 36 biljun. Il-Ġermanja u l-Belġju jirrappreżentaw 60 % 
tal-merkanzija importata skont il-valur fil-qafas tas-CP42; għall-IOSS, 52 % 

Stat Membru tal-
importazzjoni

Stat Membru ta’
identifikazzjoni

Stat Membru ta’ 
konsum

Awtorità doganali
tivverifika l-validità tan-numru tal-ID

tal-VAT tal-IOSS,
il-merkanzija, il-valuri

Bejjiegħ 
(Fornitur/

Intermedjarju) jirreġistra 
għall-IOSS

Il-klijenti ordnaw u ħallsu l-
oġġetti (bil-VAT inkluża)

Il-merkanzija tiġi rilaxxata għaċ-
ċirkolazzjoni libera

(taħt l-eżenzjoni mill-VAT)

Sistema ta’ Sorveljanza
tal-Kummissjoni Ewropea

Listi tal-IOSS 
kull xahar* 

Awtorità tat-taxxa:
• tirċievi d-dikjarazzjoni tal-VAT 

u l-pagament tal-VAT
fil-qafas tal-IOSS kull xahar

• Tikkontroverifika
d-dikjarazzjoni tal-VAT
— listi tal-IOSS 

• tqassam mill-ġdid il-VAT
miġbura, lill-Istati Membri ta’
konsum tal-merkanzija

Awtorità tat-taxxa
tirċievi l-VAT mingħand 

l-Istat Membru ta’ 
identifikazzjoni

Merkanzija importata 
mingħand pajjiżi terzi

tal-merkanzija skont il-valur tiġi importata billi tgħaddi minn ġewwa l-Belġju u 
n-Netherlands (ara l-Figura 4). Fin-Netherlands, is-CP42 normalment ma tiġix 
applikata, għall-IOSS in-Netherlands huwa magħruf li għandu ċentru ta’ distribuzzjoni 
kbir għall-kummerċ elettroniku. Il-valur għas-CP42 fis-Slovenja jista’ jiġi spjegat 
mill-preżenza tal-port ta’ Koper bħala l-gateway prinċipali għall-importazzjonijiet lejn 
l-Istati Membri tal-Lvant tal-UE u min-nuqqas ta’ garanzija biex wieħed isir 
rappreżentant tat-taxxa. 

Figura 4 — Valur tal-merkanzija importata fl-UE għall-perjodu 2021–2023 

 
Sors: il-QEA, abbażi ta’ data pprovduta mill-Kummissjoni. 

Il-frodi tal-VAT fil-kummerċ intra-Komunitarju 

08 Fl-Istati Membri tal-EU-27 huwa stmat li d-diskrepanza fil-konformità tal-VAT, li
hija d-differenza bejn id-dħul mistenni mill-VAT u l-ammont tassew miġbur 
mill-awtoritajiet tat-taxxa, tammonta għal EUR 89 biljun fl-20227. Skont il-
Kummissjoni, kwart minn dan it-telf tal-VAT huwa attribwibbli direttament għall-frodi 
tal-VAT fil-kummerċ bejn negozji fi Stati Membri differenti tal-UE (magħruf bħala 
“kummerċ intra-UE”). 

09 Il-frodi tal-VAT fuq l-importazzjonijiet hija waħda mit-tipi prinċipali ta’ frodi
tal-VAT li taqsam il-fruntieri: 

o isseħħ frodi fil-qafas tas-CP42 meta n-negozjanti jibbenefikaw minn eżenzjonijiet
mit-taxxa fuq l-importazzjonijiet tagħhom u l-merkanzija jew tibqa’ mhux
intaxxata fl-Istat Membru tal-importazzjoni jew inkella tiġi kkunsmata fi Stat
Membru ieħor mingħajr ma titqies il-VAT.

o iseħħ abbuż mill-IOSS meta n-negozjanti li mhumiex irreġistrati fl-IOSS jużaw
in-numru tal-IOSS ta’ negozjanti leġittimi rreġistrati fl-IOSS biex jibbenefikaw minn
eżenzjoni mill-VAT fuq merkanzija li mbagħad jimportaw b’mod frodulenti. Isir
abbuż mill-IOSS ukoll meta kunsinni kbar jinqasmu b’mod artifiċjali f’bosta
kunsinni biex b’hekk kull wieħed jiġi vvalutat taħt is-soll ta’ EUR 150 tal-IOSS8

sabiex jinkiseb benefiċċju mhux dovut mingħand l-eżenzjoni mid-dazji li
inizjalment ma jmisshiex tapplika għall-kunsinna, kif ukoll meta l-valur
tal-merkanzija importata fil-qafas tal-proċedura tal-IOSS jiġi sottovalutat
fid-dikjarazzjoni tal-VAT tal-IOSS.

7 Ir-Rapport dwar id-Diskrepanza tal-VAT tal-2024 tal-Kummissjoni. 

8 L-Artikolu 1 (48) tar-Regolament Delegat tal-Kummissjoni (UE) 2015/2446. 

https://op.europa.eu/mt/publication-detail/-/publication/298d43e2-bd28-11ef-91ed-01aa75ed71a1/language-mt
https://eur-lex.europa.eu/legal-content/MT/TXT/PDF/?uri=CELEX:02015R2446-20230314

Atturi ewlenin fil-ġlieda kontra l-frodi tal-VAT fuq l-importazzjonijiet 
fil-livell tal-UE u f’dak tal-Istati Membri 

10 L-UE u l-Istati Membri huma meħtieġa jiġġieldu kontra l-frodi u kwalunkwe 
attività illegali oħra li taffettwa l-interessi finanzjarji tal-UE9. Il-Kummissjoni għandha 
d-dritt tal-inizjattiva biex tipproponi leġiżlazzjoni ġdida jew emendi għal liġijiet tal-UE li 
diġà jeżistu10. Għall-adozzjoni ta’ leġiżlazzjoni tat-taxxa, it-Trattat jirrikjedi l-qbil 
unanimu tal-Kunsill11. Fi ħdan il-Kummissjoni, id-DĠ TAXUD huwa d-dipartiment 
inkarigat mill-kwistjonijiet relatati mal-politika tal-VAT. Fost responsabbiltajiet oħra, 
jimplimenta wkoll il-programm Fiscalis, li għandu l-għan li jappoġġa lill-Istati Membri 
huma u jtejbu s-sistemi tat-taxxa tagħhom u li jsaħħaħ il-kooperazzjoni bejn 
l-awtoritajiet nazzjonali tat-taxxa biex il-liġijiet tat-taxxa jiġu implimentati u infurzati 
aħjar. 

11 Atturi oħra fil-livell tal-UE huma: 

o L-Uffiċċju Ewropew ta’ Kontra l-Frodi (OLAF)12, ukoll parti mill-Kummissjoni, huwa 
responsabbli biex iwettaq investigazzjonijiet amministrattivi indipendenti relatati 
ma’ frodi, korruzzjoni, u reati oħra li jaffettwaw l-interessi finanzjarji tal-UE. 

o L-Uffiċċju tal-Prosekutur Pubbliku Ewropew (UPPE)13 huwa korp indipendenti 
responsabbli mill-investigazzjoni, il-prosekuzzjoni u t-tressiq quddiem il-ġustizzja 
ta’ reati kontra l-interessi finanzjarji tal-UE. Dan jinkludi reati serji kontra 
s-sistema komuni tal-VAT li huma konnessi mat-territorju ta’ żewġ Stati Membri 
jew aktar u li jinvolvu danni totali ta’ mill-inqas EUR 10 miljun. 

o L-Aġenzija tal-Unjoni Ewropea għall-Kooperazzjoni fl-Infurzar tal-Liġi (Europol) hija 
responsabbli biex tiġġieled il-frodi tal-VAT billi tappoġġa l-investigazzjonijiet 
tal-infurzar tal-liġi u l-operazzjonijiet ta’ intelligence tal-Istati Membri, u billi 
tipprovdi appoġġ analitiku u koordinazzjoni biex ikun hemm kooperazzjoni 
effettiva li taqsam il-fruntieri biex tgħin fl-identifikazzjoni u fiż-żarmar 
tan-networks tal-UE marbuta mal-frodi tal-VAT. 

 
9 L-Artikolu 325(1) tat-Trattat dwar il-Funzjonament tal-Unjoni Ewropea (TFUE). 

10 L-Artikolu 17(2) tat-Trattat dwar l-Unjoni Ewropea (TUE). 

11 L-Artikolu 113 tat-Trattat dwar il-Funzjonament tal-Unjoni Ewropea (TFUE). 

12 Ir-Regolament (UE, Euratom) Nru 883/2013. 

13 Ir-Regolament (UE) 2017/1939. 

https://eur-lex.europa.eu/legal-content/MT/TXT/?uri=CELEX:12016E/TXT
https://eur-lex.europa.eu/collection/eu-law/treaties/treaties-force.html#new-2-51
https://eur-lex.europa.eu/legal-content/MT/TXT/?uri=CELEX:12016E/TXT
https://eur-lex.europa.eu/legal-content/MT/TXT/?uri=CELEX%3A02013R0883-20210117
https://eur-lex.europa.eu/legal-content/MT/TXT/?uri=CELEX%3A02017R1939-20210110

12 Fil-livell tal-Istati Membri, l-Eurofisc huwa network kollaborattiv li jinkludi uffiċjali 
ta’ kollegament mis-27 Stat Membru u min-Norveġja, li ġie stabbilit fl-2010 biex 
jiġġieled il-frodi tal-VAT li taqsam il-fruntieri fl-UE. Abbażi tal-informazzjoni li tinqasam 
fi ħdan in-network u wara analiżi tad-data disponibbli, l-awtoritajiet tat-taxxa jistgħu 
jieħdu azzjonijiet xierqa fil-livell nazzjonali, bħal li jitolbu informazzjoni, awditi, jew 
id-dereġistrazzjoni ta’ numri tal-VAT. 

13 Fil-Figura 5 tidher ħarsa ġenerali lejn l-atturi prinċipali involuti fil-ġlieda kontra 
l-frodi tal-VAT li taffettwa l-interessi finanzjarji tal-UE. 

Figura 5 — Atturi prinċipali involuti fil-ġlieda kontra l-frodi tal-VAT 

 
Sors: il-QEA, abbażi ta’ data pprovduta mill-Kummissjoni. 

Ambitu u approċċ tal-awditjar 
14 Il-frodi tal-VAT għandha impatt negattiv kemm fuq id-dħul tal-UE kif ukoll fuq id-
dħul tal-Istati Membri, u tfixkel il-kompetizzjoni fis-suq uniku. Iddeċidejna li nwettqu 
dan l-awditu minħabba l-valur sinifikanti tal-merkanzija importata fil-qafas tas-CP42 u 
l-IOSS u minħabba r-riskju għoli ta’ abbużi b’riżultat ta’ prattiki frodulenti. 

15 Dan ir-rapport jivvaluta jekk l-interessi finanzjarji tal-UE u s-suq uniku humiex 
protetti b’mod effettiv kontra l-frodi tal-VAT fuq l-importazzjonijiet meta jintużaw 
is-CP42 u l-proċeduri tal-IOSS għal dikjarazzjonijiet doganali. Għal dan l-iskop, 
eżaminajna jekk: 

o il-qafas regolatorju tal-UE għall-proċeduri ta’ importazzjoni fil-qafas tas-CP42 u 
tal-IOSS u l-monitoraġġ imwettaq mill-Kummissjoni kinux effettivi biex jiġġieldu 
l-abbuż mis-CP42 u mill-IOSS; 

o il-kontrolli li l-Istati Membri jużaw kinux effettivi biex jiġġieldu l-abbuż mis-CP42 u 
mill-IOSS; u 

o il-kooperazzjoni amministrattiva fi ħdan u bejn l-Istati Membri u l-korpi fil-livell 
tal-UE, u fost il-korpi fil-livell tal-UE, kinitx effettiva fil-ġlieda kontra l-abbuż 
mis-CP42 u mill-IOSS. 

16 L-awditu li wettaqna jkopri l-perjodu minn Jannar 2021 sa Mejju 2024. Ġbarna 
evidenza minn firxa ta’ sorsi: 

o analizzajna l-qafas regolatorju rilevanti tal-VAT tal-UE, kif ukoll id-data, l-istatistika 
u r-rapporti rilevanti tal-Kummissjoni; 

o intervistajna persunal minn dipartimenti differenti fil-Kummissjoni, u mill-UPPE u 
l-Europol; 

o intervistajna rappreżentanti tal-ħames Stati Membri (jiġifieri l-Belġju, l-Irlanda, 
Franza, l-Italja u s-Slovenja), li ntgħażlu abbażi ta’ kriterji kwantitattivi tar-riskju 
(eż. il-valur tal-importazzjonijiet fil-qafas tas-CP42 u l-medja totali tal-ammont 
tal-VAT iddikjarat fil-qafas tal-IOSS) u rappreżentanti tal-Eurofisc; 



 16 

 

o ivvalutajna kampjun ta’ proċeduri u attivitajiet ta’ kontroll mill-ħames Stati 
Membri magħżula; u 

o eżaminajna data nazzjonali u kampjun ibbażat fuq ir-riskju ta’ 30 dikjarazzjoni 
doganali tal-importazzjoni fil-qafas tas-CP42 u tal-IOSS, u kampjun aleatorju ta’ 
10 numri ta’ identifikazzjoni tal-IOSS minn listi ta’ kull xahar ta’ data ta’ 
importazzjoni doganali, għal kull wieħed mill-5 Stati Membri magħżula. 

17 Dan ir-rapport jeżamina l-ħtieġa li jkun hemm strumenti ta’ kooperazzjoni 
msaħħa u effettività akbar tal-kontrolli li jiġu applikati għall-ġlieda kontra l-frodi 
tal-VAT fuq l-importazzjonijiet. Mistenni li jservi wkoll ta’ għajnuna fid-diskussjonijiet 
dwar proposti futuri għal atti leġiżlattivi li se jirrendu s-sistema tal-VAT tal-UE aktar 
reżiljenti għall-frodi. 

18 Dan ir-rapport iżid mas-sensiela tagħna ta’ rapporti tal-awditjar li jiġbdu 
l-attenzjoni għal dgħufijiet fil-ġbir tal-VAT u għar-riskju li l-frodi tal-VAT joħloq għal dan 
id-dħul li ġej minn riżorsi proprji. L-Anness II jagħti ħarsa ġenerali lejn ir-rapporti kollha 
tagħna relatati mal-VAT. 

Osservazzjonijiet 

Lakuni u inkonsistenzi fil-qafas regolatorju tal-UE għal proċeduri 
għall-importazzjoni simplifikati jinvolvu riskju sinifikanti ta’ 
abbuż 

19 Huwa kruċjali li jkun hemm qafas regolatorju robust u gwida f’waqtha biex żgur 
l-Istati Membri jiġbru l-ammont korrett ta’ VAT pagabbli fuq importazzjonijiet fil-qafas 
tas-CP42 u tal-IOSS u biex żgur jistgħu jkunu effettivi biex jidentifikaw u jiġġieldu kontra 
l-abbuż mis-CP42 u mill-IOSS. Ivvalutajna jekk il-qafas regolatorju li hemm bħalissa 
huwiex effettiv f’dan ir-rigward. Ħarisna wkoll lejn jekk il-Kummissjoni pprovdietx 
appoġġ f’waqtu u mmonitorjajtx l-attivitajiet tal-Istati Membri fuq il-post. 

Is-sanzjonijiet u l-penali jvarjaw bil-bosta bejn Stat Membru u ieħor 

20 Fl-UE, l-infurzar tal-leġiżlazzjoni doganali u tal-VAT huwa kompetenza tal-Istati 
Membri. L-awtoritajiet doganali u l-awtoritajiet tat-taxxa tal-Istati Membri jistgħu 
jużaw sanzjonijiet u penali kriminali u/jew amministrattivi biex jiskoraġġixxu ksur 
tas-CP42 u tal-IOSS. Jenħtieġ li l-awtoritajiet doganali u l-awtoritajiet tat-taxxa tal-Istati 
Membri jkollhom fis-seħħ sistema ta’ sanzjonar simili u dissważiva biex jindirizzaw 
l-abbuż li jsir mill-proċeduri ta’ importazzjoni fil-qafas tas-CP42 u tal-IOSS. Eżaminajna 
l-użu ta’ sanzjonijiet u l-livell ta’ penali amministrattivi għal każijiet ta’ abbuż mis-CP42 
u mill-IOSS fil-ħames Stati Membri magħżula għal dan l-awditu. 

21 Għalkemm hemm regola komuni tal-UE biex jiġu applikati sanzjonijiet għall-abbuż 
mill-IOSS, l-analiżi li wettaqna identifikat differenzi kbar fis-sanzjonijiet kriminali u 
fil-livell ta’ penali amministrattivi fil-ħames Stati Membri li żorna, kemm għall-IOSS kif 
ukoll għas-CP42. Filwaqt li s-sentenza kriminali massima ta’ ħabs kienet ġeneralment 
simili (bejn 5 u 8 snin), is-sentenza minima fi Franza kienet bil-bosta ogħla (5 snin) milli 
fl-erba’ pajjiżi l-oħra (sa sena waħda). Id-differenzi kienu saħansitra aktar konsiderevoli 
għall-penali amministrattivi: huma mill-inqas 10 darbiet ogħla fl-Italja jew fis-Slovenja 
milli fil-Belġju, fi Franza jew fl-Irlanda (ara l-Figura 6). 

Figura 6 — Sanzjonijiet u penali differenti għall-abbuż mill-proċeduri 
għall-importazzjoni simplifikati stabbiliti fil-ħames Stati Membri 
awditjati 

 
Nota: * jaf japplikaw żidiet taħt ċerti ċirkustanzi. 

Sors: il-QEA, abbażi ta’ data pprovduta mill-Kummissjoni. 

22 Billi ma hemmx sistema armonizzata għas-sanzjonijiet kriminali tal-frodi tal-VAT 
fl-UE, il-frodaturi jistgħu jisfruttaw id-diverġenzi. Sa issa, il-Kummissjoni ma pprovdietx 
gwida biex tappoġġa lill-Istati Membri ħalli jistabbilixxu sistema ta’ sanzjonar 
armonizzata li tkun effettiva. Fl-2023, il-Kummissjoni ressqet proposta għal riforma 
tal-Unjoni Doganali tal-UE u reġgħet irrikonoxxiet il-ħtieġa li jiġu armonizzati l-penali 
fuq il-ksur doganali14. 

 
14 COM(2023) 258 final, il-Premessa 61. 

Didaskalija

Penali amministrattivi
(EUR)

Sentenza ta’ ħabs 
kriminali
(snin)

min. mass
.

100 2 000

L-Irlanda*

<=1
5

50
5 000

Il-Belġju

<1

5

300 3 000
Franza*

5
7

3 000

50 000

L-Italja

1

6

300
75 000

Is-Slovenja

1

8

L-ebda regola armonizzata fl-UE rigward ir-rappreżentanti tat-taxxa 
fil-qafas tal-proċedura doganali 42 

23 Jenħtieġ li l-qafas regolatorju u l-gwida tal-Kummissjoni jistabbilixxu approċċ 
komuni tal-UE dwar ir-rekwiżiti relatati mat-taxxa għan-negozjanti biex żgur ikun 
hemm kundizzjonijiet ekwi bejn il-punti differenti ta’ importazzjoni fl-UE. 

24 Fil-qafas tas-CP42, importatur li mhuwiex stabbilit fl-Istat Membru 
tal-importazzjoni jeħtieġ li jaħtar rappreżentant tat-taxxa. Madankollu, il-qafas tal-VAT 
ma fih l-ebda regola armonizzata dwar il-ħatra ta’ rappreżentanti tat-taxxa, u 
l-Kummissjoni qatt ma ħarġet xi gwida f’dan il-qasam. Sibna regoli differenti f’dan 
ir-rigward fil-ħames Stati Membri li żorna u, b’mod partikolari, rigward il-garanziji 
meħtieġa biex wieħed isir rappreżentant tat-taxxa (ara t-Tabella 1). 

Tabella 1 — Regoli biex wieħed isir rappreżentant tat-taxxa 

 Il-Belġju L-Irlanda Franza L-Italja Is-Slovenja 

Garanzija 
meħtieġa: 

IVA 

(ammont 
fiss ta’ 

EUR 7 500) 

LE 

IVA 

(l-ammont 
jiddependi 

mis-solvenza 
finanzjarja 

tar-rappreżentant 
tat-taxxa)1 

IVA 

(l-ammont 
jiddependi 

mill-għadd ta’ 
bejjiegħa 

rappreżentati 
mir-rappreżentant 

tat-taxxa) 

LE 

1 Alternattivament, jistgħu jistabbilixxu garanzija bankarja li tkun ekwivalenti għal kwart 
tal-obbligazzjonijiet annwali tal-VAT tal-kumpanija barranija li jirrappreżentaw. 

Sors: l-Istati Membri li saritilhom żjara. 

25 In-nuqqas ta’ regoli armonizzati dwar ir-rappreżentanti tat-taxxa fil-qafas 
tas-CP42 jaf iħajjar “għażla tal-punt ta’ importazzjoni”, fejn in-negozjanti (u 
l-organizzazzjonijiet kriminali) jagħżlu li jimportaw merkanzija fi Stat Membru fejn 
ir-rappreżentanti tat-taxxa ma jkunux meħtieġa jħallsu garanzija jew fejn l-ammont 
tal-garanzija jkun baxx. Il-pagament ta’ garanziji joħloq obbligu ta’ rendikont finanzjarju 
u huwa deterrent għall-imġiba frodulenti, billi n-negozji jiffaċċjaw kostijiet bil-quddiem 
u skrutinju aktar mill-qrib. Jekk isseħħ frodi, il-garanziji jippermettu lill-awtoritajiet 
tat-taxxa jirkupraw malajr il-VAT mitlufa mingħajr proċessi legali twal. Għalhekk, 
in-nuqqas ta’ garanziji xierqa jippreżenta riskju akbar li sseħħ frodi tal-VAT fil-qafas 
tas-CP42. 

Approċċi diverġenti lejn l-invalidazzjoni tan-numri ta’ identifikazzjoni 
tal-VAT jillimitaw l-effettività tas-Sistema ta’ Skambju ta’ Informazzjoni 
dwar il-VAT 

26 Huwa mistenni li, biex iwaqqfu l-frodi tal-VAT, l-awtoritajiet tat-taxxa tal-Istati 
Membri jkunu jistgħu jinvalidaw fil-pront in-numri ta’ identifikazzjoni tal-VAT ta’ 
operaturi ekonomiċi mhux konformi. Ikun tajjeb li mbagħad is-Sistema ta’ Skambju ta’ 
Informazzjoni dwar il-VAT (VIES) tiġi aġġornata malajr biex jiġi evitat telf finanzjarju 
addizzjonali tal-VAT. Eżaminajna l-proċedura għall-invalidazzjoni tan-numri ta’ 
identifikazzjoni tal-VAT fl-Istati Membri li żorna. 

27 Il-VIES fiha d-data tar-reġistrazzjoni tal-VAT tal-Istati Membri kollha. Biex tingħata 
eżenzjoni mill-VAT fil-qafas tas-CP42, irid jiġi pprovdut in-numru ta’ identifikazzjoni 
tal-VAT kemm tal-importatur (jew tar-rappreżentant tat-taxxa tiegħu) kif ukoll 
tal-klijent fl-Istat Membru tad-destinazzjoni. Għall-aċċettazzjoni tad-dikjarazzjonijiet 
tal-importazzjoni, l-awtoritajiet doganali tal-Istati Membri introduċew kontroverifika 
biex jivverifikaw li n-numri ta’ identifikazzjoni tal-VAT iddikjarati fid-dikjarazzjonijiet 
tal-importazzjoni fil-qafas tas-CP42 jikkorrispondu ma’ dawk irreġistrati 
fis-sistema VIES. Għalhekk, huwa importanti li s-sistema VIES tkun aġġornata u ma 
jkunx fiha numri ta’ identifikazzjoni tal-VAT invalidi. 

28 Proċeduri rapidi għall-invalidazzjoni tan-numri ta’ identifikazzjoni tal-VAT inaqqsu 
l-probabbiltà ta’ frodi tal-VAT. Għalhekk, hemm probabbiltà akbar li l-frodaturi tal-VAT 
jirreġistraw għall-VAT fi Stati Membri li għandhom proċeduri ta’ invalidazzjoni li jieħdu 
fit-tul. F’dan il-kuntest innutajna li ż-żmien li għadda bejn meta nqabdet il-frodi tal-VAT 
u meta saret l-invalidazzjoni ħoloq problema partikolari f’ħafna Stati Membri (ara 
l-paragrafu 30). Madankollu, il-Kummissjoni qatt ma pprovdiet gwida dwar 
l-invalidazzjoni tan-numri ta’ identifikazzjoni tal-VAT. 

29 Skont l-Eurofisc, aktar minn 20 % tal-frodi tal-VAT isseħħ bejn l-identifikazzjoni 
tagħha u l-invalidazzjoni tan-numru tal-VAT. Fl-2022, rapport tal-workshop ta’ Fiscalis 
irrakkomanda li jitfassal approċċ komuni biex il-frodaturi jiġu dereġistrati mill-VIES 
fil-pront15. Madankollu ninnutaw li, matul dan il-workshop, xi awtoritajiet tal-Istati 
Membri rrappurtaw li mhux dejjem kien possibbli li titwettaq azzjoni fil-pront biex jiġu 
invalidati n-numri ta’ identifikazzjoni tal-VAT, billi l-leġiżlazzjoni nazzjonali tagħhom 
kienet tirrikjedi li jitwettqu investigazzjonijiet preliminari, u għaldaqstant kienet 
tittawwal il-proċedura ta’ invalidazzjoni. 

30 F’dan il-workshop il-Kummissjoni ppreżentat ukoll kwestjonarju, li wera li 
14-il Stat Membru biss setgħu jinvalidaw numru ta’ identifikazzjoni tal-VAT fi żmien 
15-il jum, filwaqt li 15-il Stat Membru kienu jaġġornaw il-VIES minnufih. Meta l-Istat 
Membru emittenti jdum biex jaġġorna n-numru ta’ identifikazzjoni tal-VAT fil-VIES, 
jista’ jkun hemm konsegwenzi sinifikanti għall-ġbir tal-VAT (ara l-Kaxxa 1). 

Kaxxa 1 

Dannu finanzjarju f’termini ta’ VAT mhux miġbura, minħabba li l-Istat 
Membru emittenti invalida numru ta’ identifikazzjoni tal-VAT fil-VIES 
tard 

Sibna każ ta’ numru ta’ identifikazzjoni tal-VAT Ġermaniż li kien ġie invalidat fl-
1 ta’ Lulju 2023, iżda li kien dam 11-il xahar (sal-1 ta’ Ġunju 2024) biex jiġi 
dereġistrat fil-VIES mill-awtoritajiet Ġermaniżi. Matul dan il-perjodu ssuktaw 
l-esportazzjonijiet fil-qafas tas-CP42 lejn il-Belġju, b’260 dikjarazzjoni ta’ 
importazzjoni fl-2023 li koprew 3 070 numru ta’ oġġetti għal valur iddikjarat ta’ 
kważi EUR 3.2 miljun u 186 dikjarazzjoni ta’ importazzjoni oħra fl-2024 għal 
2 200 numru ta’ oġġetti għal valur iddikjarat ta’ aktar minn EUR 2.9 miljun. 

Id-dannu finanzjarju f’termini ta’ VAT mhux miġbura għal dan il-każ waħdu jista’ 
jiġi stmat li huwa ta’ madwar EUR 1.2 miljun. 

 
15 Il-workshop ta’ Fiscalis dwar l-għodod għall-ġlieda kontra l-frodi tal-VAT, id-29 u 

t-30 ta’ Novembru 2022. 

Inkonsistenza bejn l-istatus tan-numru tal-VAT u dak tan-numru 
tar-Reġistrazzjoni u tal-Identifikazzjoni tal-Operaturi Ekonomiċi 

31 “Numru tar-Reġistrazzjoni u tal-Identifikazzjoni tal-Operaturi Ekonomiċi” (EORI)16 
huwa numru ta’ identifikazzjoni, uniku fit-territorju doganali tal-Unjoni, assenjat minn 
awtorità doganali lil operatur ekonomiku jew lil persuna oħra biex jiġu reġistrati għal 
finijiet doganali; 

32 Jenħtieġ li l-validità tan-numru ta’ identifikazzjoni tal-VAT ta’ operatur tkun 
konsistenti ma’ dik tal-EORI tiegħu biex tiġi evitata sitwazzjoni fejn negozjanti mhux 
konformi jkomplu jibbenefikaw mill-miżuri ta’ faċilitazzjoni tal-kummerċ fil-qafas 
tas-CP42. 

33 Id-Direttiva tal-VAT17 tistabbilixxi regoli dwar l-identifikazzjoni tal-VAT, filwaqt li 
r-Regolament tal-Kunsill (UE) Nru 904/201018 jagħti dettalji dwar ir-regoli dwar 
l-invalidazzjoni tan-numri ta’ identifikazzjoni tal-VAT fil-VIES. Fl-istess ħin, fil-qafas 
tal-leġiżlazzjoni doganali Komunitarja19, EORI tista’ tiġi invalidata biss taħt 
il-kundizzjonijiet li ġejjin: 

o fuq talba tal-persuna rreġistrata; jew 

o meta l-awtorità doganali ssir taf li l-persuna rreġistrata tkun waqfet 
mill-attivitajiet li jeħtieġu r-reġistrazzjoni. 

Madankollu, fil-livell tal-UE mhumiex armonizzati l-proċessi biex tiġi (de)reġistrata 
l-VAT nazzjonali u kif dan jallinja man-numri EORI li jintużaw għall-identifikazzjoni 
doganali. 

 
16 L-Artikolu 1 (18) tar-Regolament Delegat tal-Kummissjoni (UE) 2015/2446. 

17 Il-Kapitolu 2 tat-Titolu XI. 

18 L-Artikolu 23 tar-Regolament tal-Kunsill (UE) Nru 904/2010. 

19 L-Artikolu 7 tar-Regolament Delegat tal-Kummissjoni (UE) 2015/2446. 

https://eur-lex.europa.eu/legal-content/MT/TXT/PDF/?uri=CELEX:02015R2446-20230314
https://eur-lex.europa.eu/legal-content/MT/TXT/?uri=CELEX%3A02006L0112-20220701
https://eur-lex.europa.eu/legal-content/MT/TXT/?uri=CELEX%3A02010R0904-20200101

34 Fil-ħames Stati Membri magħżula għal dan l-awditu, eżaminajna kif l-awtoritajiet 
doganali għamlu biex żgur ikun hemm konsistenza bejn l-istatus tan-numri tal-VAT u 
dak tal-EORI korrispondenti. Sibna li verifiki tal-konsistenza ma twettqu fl-ebda wieħed 
mill-Istati Membri li żorna, għajr għall-Irlanda. Fl-eżempju msemmi fil-Kaxxa 1, sibna li 
n-numru tal-VAT tal-operatur ekonomiku ġie invalidat mingħajr ma rriżulta 
f’invalidazzjoni awtomatika tal-EORI tiegħu. Dan ifisser li n-negozjant seta’ jkompli 
jwettaq operazzjonijiet doganali, u għaldaqstant potenzjalment jagħmel dannu 
għall-interessi finanzjarji tal-UE. 

35 Fl-aħħar nett, ninnutaw li l-qafas legali tal-VAT ma fih l-ebda dispożizzjoni rigward 
il-konsistenza bejn l-istatus tan-numru tal-VAT u dak tan-numru EORI, u l-Kummissjoni 
lanqas ma pprovdiet xi gwida dwar il-kwistjoni. 

Il-Kummissjoni appoġġat l-Istati Membri iżda ma mmonitorjatx 
l-implimentazzjoni 

36 Il-Kummissjoni hija meħtieġa tappoġġa lill-Istati Membri huma u jimplimentaw 
il-qafas regolatorju u timmonitorja kif l-awtoritajiet kompetenti tagħhom iwettqu 
kontrolli biex jipprevienu u jaqbdu l-abbuż li jsir mis-CP42 u mill-IOSS. Eżaminajna 
l-azzjonijiet tal-Kummissjoni f’dan il-qasam matul il-perjodu tal-awditjar u jekk din 
kellhiex il-mezzi biex tipprovdi stima tad-diskrepanza fil-konformità mal-VAT relatata 
mal-frodi tal-VAT fuq l-importazzjonijiet, abbażi tad-data li waslet mingħand l-Istati 
Membri u tal-verifikazzjonijiet li wettqet hija stess. 

37 L-introduzzjoni tal-IOSS fl-1 ta’ Lulju 2021 biddlet ir-regoli tal-VAT dwar attivitajiet 
li jaqsmu l-fruntieri fis-settur tal-kummerċ elettroniku min-negozju għall-konsumatur, 
billi ssimplifikat id-dikjarazzjoni u l-pagament tal-VAT fuq il-bejgħ mill-bogħod ta’ 
oġġetti b’valur li ma jaqbiżx il-EUR 150 li jiġu importati minn pajjiżi mhux tal-UE. 

38 Fl-istess sena l-Kummissjoni pprovdiet gwida lill-Istati Membri dwar kif għandhom 
jiġbru l-VAT b’mod korrett taħt il-proċeduri ta’ importazzjoni fil-qafas tal-IOSS20. Nediet 
ukoll proġetti pilota tal-UE biex jivverifikaw it-traspożizzjoni ta’ miżuri relatati 
mal-IOSS, bħala azzjoni ta’ darba, biex tiċċekkja jekk il-leġiżlazzjoni tal-UE ġietx 
trasposta b’mod korrett. 

 
20 VAT e-commerce One-Stop Shop hub. 

https://vat-one-stop-shop.ec.europa.eu/guides_mt

39 Rigward il-monitoraġġ imwettaq mill-Kummissjoni, sibna li l-Kummissjoni kienet 
ilha mill-2006 ma żżur xi Stat Membru jew aktar biex timmonitorja kif dawn kienu qed 
jimplimentaw is-CP42. Lanqas, aħna osservajna, ma kienet għamlet xi żjara ta’ 
monitoraġġ fl-Istati Membri wara l-introduzzjoni tal-IOSS fl-2021. Billi ma 
timmonitorjax direttament l-implimentazzjoni tal-qafas regolatorju għas-CP42 u l-IOSS 
fuq il-post, il-Kummissjoni hija konxja biss minn żviluppi meta l-Istati Membri 
jinfurmawha. 

40 Fl-aħħar nett, jenħtieġ li l-Kummissjoni tkun f’pożizzjoni li tipprovdi stima, 
ibbażata fuq id-data, tad-diskrepanza tal-VAT relatata mal-frodi tal-VAT fuq 
l-importazzjonijiet. Din l-istima hija meħtieġa biex tiġi indirizzata d-diskrepanza b’mod 
korrett permezz ta’ strateġija tar-riskju xierqa. Madankollu, f’dan ir-rigward ninnutaw li 
l-Kummissjoni ma tistax tipprovdi stima kwantifikata tal-frodi tal-VAT fil-qafas 
tal-proċeduri tas-CP42 u tal-IOSS, billi r-rapport dwar id-diskrepanza tal-VAT ma 
għandux data speċifika dwar il-frodi tal-VAT fuq l-importazzjonijiet relatata ma’ dawn 
il-proċeduri. Għas-CP42, il-VIES ma tagħmilx distinzjoni bejn tranżazzjonijiet 
intra-Komunitarji normali u tranżazzjonijiet intra-Komunitarji wara l-importazzjonijiet. 
Għall-IOSS, il-Kummissjoni ma għamlitx tqabbil komprensiv bejn l-importazzjonijiet 
iddikjarati u l-ammont tal-VAT li finalment inġabar. Il-VAT imħallsa mill-konsumaturi 
tal-UE fil-qafas tal-iskema IOSS, pereżempju, lill-pjattaformi ta’ negozjar Ċiniżi jaf ma 
tispiċċax fl-aħħar mill-aħħar fil-baġit tal-Istat Membru tal-konsumaturi. 

Dgħufijiet serji fil-kontrolli tal-Istati Membri kontra abbuż minn 
proċeduri għall-importazzjoni simplifikati 

L-Istati Membri li żorna ma stabbilewx kontrolli effettivi biex l-abbuż 
mill-proċedura doganali 42 jinqabad u jiġi miġġieled 

41 L-awtoritajiet doganali u tat-taxxa fl-Istati Membri huma meħtieġa jwettqu 
kontrolli u jikkooperaw b’mod effettiv biex jidentifikaw u jiġġieldu l-abbuż li jsir 
mis-CP42. Eżaminajna jekk l-Istati Membri stabbilewx kontrolli effettivi biex dan 
l-abbuż jinqabad u jiġi miġġieled. Minbarra dan, ivvalutajna jekk jinqdewx b’mod 
effettiv bl-arranġamenti ta’ kooperazzjoni amministrattiva li hemm fis-seħħ biex 
jindirizzawh. Biex nagħmlu dan, ivverifikajna kampjun ibbażat fuq ir-riskju ta’ 
30 dikjarazzjoni doganali tal-importazzjoni fil-qafas tas-CP42 fil-5 Stati Membri 
magħżula għal dan l-awditu. 

Il-VAT ma tistax tiġi vvalutata b’mod korrett mill-awtoritajiet tal-Istati Membri 
minħabba verifiki tal-kredibbiltà limitati u żbalji fis-sistemi ta’ dikjarazzjoni doganali 

42 Jenħtieġ li l-awtoritajiet doganali ta’ Stat Membru tal-importazzjoni jivverifikaw 
sistematikament il-kundizzjonijiet għall-eżenzjoni mill-VAT fil-qafas tas-CP42 li 
japplikaw għal provvista ta’ merkanzija mibgħuta jew ittrasportata lejn destinazzjoni li 
tinsab barra mit-territorju tagħhom, permezz ta’ verifiki tal-kredibbiltà. Fl-Istati 
Membri li dan l-awditu kopra, ivvalutajna jekk l-awtoritajiet doganali jivverifikawx 
sistematikament li l-kundizzjonijiet li jirregolaw l-eżenzjoni mill-VAT taħt is-CP42 ġew 
issodisfati. 

43 Fil-ħames Stati Membri kollha, sibna li awtomatikament tiġi vverifikata l-validità 
tan-numru ta’ identifikazzjoni tal-VAT tal-importatur jew tar-rappreżentant tat-taxxa 
tiegħu fl-Istat Membru tal-importazzjoni, u l-konsumatur fl-Istat Membru 
tad-destinazzjoni. Madankollu, l-identità tad-detentur tan-numru ta’ identifikazzjoni 
tal-VAT ma tiġi vverifikata xejn. Konsegwentement, in-numri ta’ identifikazzjoni tal-VAT 
fid-dikjarazzjoni tal-importazzjoni għandhom mnejn ma jikkorrispondux mal-ismijiet u 
l-indirizzi tal-importatur/rappreżentant tat-taxxa jew klijent reali. Barra minn hekk, 
sibna li l-awtoritajiet doganali Sloveni biss kienu jivverifikaw jekk l-importazzjonijiet 
eżentati mill-VAT kinux maħsuba biex jiġu ttrasportati mill-Istat Membru 
tal-importazzjoni lejn Stat Membru ieħor, billi imponew kodiċi obbligatorju (Y044) 
fis-sistema ta’ dikjarazzjoni doganali tiegħu. 

44 Barra minn hekk, il-verifiki li wettaqna qabdu diversi żbalji jew in-nuqqas ta’ 
informazzjoni importanti. Xi żbalji li nqabdu kellhom x’jaqsmu ma’ kodiċijiet skorretti 
tal-importatur, tar-rappreżentanti tat-taxxa jew tal-klijenti, u ma’ każijiet ta’ 
sottovalwazzjoni tal-merkanzija (ara wkoll l-Anness III). 

45 L-awtoritajiet doganali tal-ħames Stati Membri li ntgħażlu għal dan l-awditu 
jibagħtu informazzjoni kuljum dwar l-importazzjonijiet eżentati mill-VAT fil-qafas 
tas-CP42. Din jibagħtuha lil Sorveljanza, li hija l-bażi ta’ data tal-Kummissjoni. 
Madankollu, meta għamilna kontroverifika tad-data dwar id-dikjarazzjonijiet doganali 
għall-perjodu mill-2021 sal-2023 bi tqabbil mal-bażi ta’ data Sorveljanza, sibna li 
madwar żewġ terzi biss (68 %, jew 102 mill-150 dikjarazzjoni ttestjati) kienu disponibbli 
fil-bażi ta’ data Sorveljanza. Għalhekk, id-data tal-importazzjoni fil-qafas tas-CP42 
f’Sorveljanza mhux biss mhijiex preċiża iżda għajr għall-Belġju, hija wkoll inkompleta u 
ma tippermettix lill-Eurofisc u lill-Istati Membri tad-destinazzjoni jaqbdu l-abbuż 
mis-CP42 minnufih. 

46 Il-Kummissjoni tuża din id-data rrappurtata fil-bażi ta’ data Sorveljanza 
għall-istatistika dwar il-kummerċ, u l-OLAF janalizza din id-data għal skopijiet kontra 
l-frodi, b’appoġġ għall-attivitajiet ta’ investigazzjoni u identifikazzjoni li jwettaq 
fil-qasam doganali. L-awtoritajiet tal-Istati Membri huma responsabbli biex 
jirrappurtaw din id-data21. Madankollu, billi l-Kummissjoni ma tistax tidħol fis-sistemi 
tal-Istati Membri, mhijiex f’pożizzjoni biex tivverifika jekk hijiex kompleta d-data li 
dawn jirrappurtaw fil-bażi ta’ data Sorveljanza. Bil-proposta tagħha għal Riforma 
Doganali, il-Kummissjoni biħsiebha tindirizza din il-limitazzjoni. 

47 L-impatt ta’ dawn id-dgħufijiet huwa li l-awtoritajiet tal-Istati Membri u l-Eurofisc 
ma jistgħux jivvalutaw il-VAT b’mod korrett, bir-riżultat li l-Istati Membri ma jkunux 
jistgħu jiġbru l-VAT b’mod xieraq. 

L-ebda kontroverifika sistematika tad-data ta’ importazzjoni doganali bi tqabbil 
mad-dikjarazzjonijiet rikapitolattivi 

48 In-negozji li jbigħu fl-Istati Membri tal-UE jeħtiġilhom jippreżentaw dik li tissejjaħ 
“dikjarazzjoni rikapitolattiva” lill-awtorità tat-taxxa tagħhom fl-Istat Membru 
tal-importazzjoni. Din tagħti ħarsa ġenerali globali lejn il-prodotti li huma jkunu biegħu 
lil negozji fi Stati Membri oħra tal-UE, li huma taxxabbli fl-Istat Membru 
tad-destinazzjoni. Dik l-informazzjoni mbagħad tinqasam ma’ Stati Membri oħra, u dan 
jgħin lill-awtoritajiet tat-taxxa jaraw li l-VAT żgur qed tiġi kontabilizzata u rimessa 
b’mod korrett. Jenħtieġ li l-awtoritajiet tat-taxxa tal-Istati Membri tal-importazzjoni 
sistematikament jagħmlu kontroverifika tad-data doganali (bħall-valur tal-bażi 
għat-taxxa ddikjarat) fuq l-importazzjonijiet fil-qafas tas-CP42 bi tqabbil 
mad-dikjarazzjonijiet rikapitolattivi li l-importatur jew ir-rappreżentant tat-taxxa 
tagħhom ikun ippreżenta. Li tiġi ppreżentata dikjarazzjoni rikapitolattiva korretta hija 
waħda mill-kundizzjonijiet għall-provvisti intra-Komunitarji eżentati mill-VAT. Permezz 
ta’ kontroverifiki ta’ dan it-tip, l-Istati Membri tad-destinazzjoni jistgħu jivverifikaw 
l-akkwiżizzjonijiet intra-Komunitarji korrispondenti u b’hekk jaraw li l-provvisti 
intra-Komunitarji eżentati mill-VAT fil-qafas tas-CP42 żgur ma jibqgħux mhux intaxxati. 
Fil-ħames Stati Membri li koprejna, eżaminajna jekk l-awtoritajiet tat-taxxa jiċċekkjawx 
sistematikament il-kompletezza u l-preċiżjoni tad-dikjarazzjonijiet rikapitolattivi 
tal-importazzjonijiet eżentati mill-VAT taħt is-CP42. 

 
21 L-Artikolu 55 tar-Regolament ta’ Implimentazzjoni tal-Kummissjoni (UE) 2015/2447. 

https://eur-lex.europa.eu/legal-content/MT/TXT/?uri=CELEX%3A02015R2447-20240311

49 Fil-ħames Stati Membri kollha, sibna li l-awtoritajiet tat-taxxa għandhom aċċess 
għad-data dwar l-importazzjonijiet fil-qafas tas-CP42, li jfisser li jistgħu jivverifikaw 
id-data mad-dikjarazzjonijiet rikapitolattivi korrispondenti. Madankollu osservajna li 
l-ebda wieħed mill-ħames Stati Membri ma jagħmel kontroverifika sistematika 
tad-data ta’ importazzjoni doganali bi tqabbil ma’ dawk id-dikjarazzjonijiet. Fil-fatt, 
kontroverifiki ta’ dan it-tip ma jsirux. 

50 Konsegwentement, l-ebda wieħed mill-Istati Membri li żorna ma seta’ jara li żgur 
kienet teżisti dikjarazzjoni rikapitolattiva għal kull dikjarazzjoni ta’ importazzjoni 
fil-qafas tas-CP42. Dan iżid ir-riskju li provvisti ta’ dan it-tip jibqgħu mhux intaxxati 
fl-Istati Membri tad-destinazzjoni. Minħabba li ma hemm l-ebda indikatur speċifiku 
f’dawn id-dikjarazzjonijiet biex issir distinzjoni bejn provvisti intra-Komunitarji relatati 
mas-CP42 u provvisti intra-Komunitarji regolari, il-fornituri jaf saħansitra jirrappurtaw 
bi żvista ż-żewġ tipi flimkien. Barra minn hekk, peress li dawn id-dikjarazzjonijiet fihom 
biss data aggregata (eż. il-valur totali tal-prodotti fornuti lil klijent matul il-perjodu ta’ 
rappurtar), l-awtoritajiet tat-taxxa ma jistgħux jorbtu d-data ta’ importazzjoni doganali 
individwali fil-qafas tas-CP42 mad-dikjarazzjoni rikapitolattiva korrispondenti. 

51 Billi l-Istati Membri tad-destinazzjoni ma jistgħux jużaw dikjarazzjonijiet 
rikapitolattivi biex jiġu infurmati dwar provvisti intra-Komunitarji ta’ importazzjonijiet 
eżentati mill-VAT, huma ma jistgħux jivvalutaw b’mod korrett il-VAT pagabbli fuq dawn 
it-tranżazzjonijiet intra-Komunitarji. Konsegwentement, mhumiex f’pożizzjoni li 
jwettqu kontrolli effettivi fil-ħin biex jaqbdu l-abbuż. Ninnutaw ukoll li l-qafas 
regolatorju tal-UE għas-CP42 ma fihx dispożizzjonijiet għal kontrolli effettivi 
għall-prevenzjoni tal-abbuż u għall-protezzjoni tal-interessi finanzjarji tal-UE. Sa issa, 
il-Kummissjoni ma pprovdiet l-ebda gwida dwar kif għandhom jiġu indirizzati dawn 
id-dgħufijiet fil-qafas ta’ kontroll għas-CP42. 

52 Meta ma jsirux kontroverifiki sistematiċi tad-data ta’ importazzjoni doganali bi 
tqabbil mad-dikjarazzjonijiet rikapitolattivi, l-Istati Membri ma jistgħux jaraw li żgur 
inġabar l-ammont korrett tal-VAT. 

Meta ma jsirux verifiki tal-evidenza tat-trasport fl-istadju tal-iżdoganar u ma 
jsirux-kontrolli ta’ wara r-rilaxx, akbar huwa r-riskju ta’ abbuż li jsir mis-CP42 

53 Waħda mill-kundizzjonijiet għall-eżenzjoni mill-VAT għal provvisti 
intra-Komunitarji ta’ merkanzija importata fil-qafas tas-CP42 hija li l-importatur 
jeħtieġlu jipprovdi evidenza li l-merkanzija importata hija maħsuba biex tiġi 
ttrasportata mill-Istat Membru tal-importazzjoni lejn Stat Membru ieħor. Dan biex jiġi 
indirizzat ir-riskju li merkanzija importata li hija eżentata mill-VAT fil-qafas tas-CP42 jaf 
tispiċċa fis-suq illeċitu fl-Istat Membru tal-importazzjoni jew fi Stat Membru ieħor u 
għalhekk jaf tibqa’ mhux intaxxata. Madankollu, din l-evidenza tat-trasport tiġi 
ppreżentata biss fuq talba. 

54 Fl-Istati Membri magħżula, ivverifikajna jekk l-awtoritajiet doganali jitolbux 
evidenza ta’ dan it-tip. Sibna li s-Slovenja biss twettaq verifiki tal-evidenza tat-trasport 
fl-Istat tal-iżdoganar (ara wkoll il-paragrafu 43). Jenħtieġ li, biex ipattu għan-nuqqas ta’ 
verifiki tal-evidenza tat-trasport fl-istadju tal-iżdoganar (jiġifieri qabel ma d-dwana 
tirrilaxxa l-merkanzija għaċ-ċirkolazzjoni libera fil-pajjiż tal-importazzjoni), jitwettqu 
kontrolli ta’ wara r-rilaxx (jiġifieri wara li l-istess awtoritajiet doganali jirrilaxxaw 
il-merkanzija għaċ-ċirkolazzjoni libera). Minkejja dan, osservajna li fl-Istati Membri 
l-oħra li żorna (il-Belġju, l-Irlanda, Franza u l-Italja), l-awtoritajiet doganali ma kienu 
wettqu l-ebda kontroll ta’ wara r-rilaxx. 

55 Dan in-nuqqas ta’ kontrolli ta’ wara r-rilaxx huwa parzjalment ġej mill-fatt li 
l-awtoritajiet doganali fi 11-il Stat Membru tal-UE ma jistgħux iwettquhom billi ma 
għandhom l-ebda kompetenza fuq il-VAT intra-Komunitarja. Fost il-ħames Stati 
Membri koperti minn dan l-awditu, dan huwa l-każ għall-awtoritajiet doganali fil-Belġju 
u fi Franza22. 

 
22 Stati Membri fejn l-awtoritajiet doganali ma għandhom l-ebda kompetenza fuq il-VAT 

intra-Komunitarja: il-Belġju, il-Ġermanja, Spanja, Franza, Ċipru, il-Litwanja, in-Netherlands, 
il-Polonja, ir-Rumanija, il-Finlandja u l-Iżvezja. 

Telf sinifikanti fil-ġbir tal-VAT għal provvisti intra-Komunitarji li jiġu identifikati 
fil-kampjun tal-importazzjonijiet awditjati 

56 Jenħtieġ li l-awtoritajiet tat-taxxa fl-Istati Membri tad-destinazzjoni jivverifikaw 
jekk l-akkwirent ikunx ikkontabbilizza l-VAT għall-provvisti intra-UE ta’ importazzjonijiet 
eżentati mill-VAT. Ivverifikajna jekk ir-riċevitur tal-merkanzija fl-Istati Membri 
tad-destinazzjoni kienx irrapporta l-VAT b’mod korrett fid-dikjarazzjonijiet tiegħu 
għad-dikjarazzjonijiet doganali tal-importazzjoni tas-CP42. Mill-150 każ li rrieżaminajna 
fil-kampjun tagħna bbażat fuq ir-riskju, 44 (29 %) biss kienu jirrappreżentaw il-VAT. 
F’41 każ (27 %), ma ġiet imposta l-ebda VAT, u dan jirrappreżenta telf tal-VAT ta’ 
madwar EUR 2.6 miljun. F’27 każ (18 %), l-imposta tal-VAT ma setgħetx tiġi 
kkonfermata, minħabba li data aggregata biss kienet disponibbli, b’telf potenzjali ta’ 
madwar EUR 27.4 miljun. Fl-aħħar nett, kien hemm żbalji fil-kalkolu tal-VAT fl-Istati 
Membri tad-destinazzjoni, li kienu ġew ikkawżati minn żbalji fid-dikjarazzjonijiet 
doganali tal-Istati Membri tal-importazzjoni f’16-il każ (11 %). Fi 22 każ ieħor (15 %), 
l-awtoritajiet nazzjonali ma pprovdewlniex l-informazzjoni mitluba li kienet meħtieġa 
biex inwettqu l-verifiki tagħna (ara l-Anness IV). 

57 L-għadd kbir ta’ każijiet fejn ma ġiet imposta l-ebda VAT (27 %) u fejn l-imposta 
tal-VAT ma setgħetx tiġi kkonfermata (18 %) għandu impatt fuq il-ġbir tal-VAT fl-Istati 
Membri tal-UE, billi l-merkanzija għandha mnejn tinbiegħ illegalment fis-suq illeċitu 
tagħhom mingħajr ma tinġabar l-ebda VAT. 

L-Istati Membri mhumiex effettivi biex jaqbdu abbuż mill-Punt Uniku ta’ 
Servizz għall-Importazzjonijiet, u lanqas biex jiġġelduh 

58 Jenħtieġ li l-awtoritajiet doganali u l-awtoritajiet tat-taxxa tal-Istati Membri 
jkollhom kontrolli effettivi biex jaqbdu l-abbuż mill-IOSS u jiġġelduh. Ivvalutajna dawn 
il-kontrolli fil-ħames Stati Membri magħżula għal dan l-awditu. Barra minn hekk, 
eżaminajna kampjun ibbażat fuq ir-riskju ta’ 30 dikjarazzjoni ta’ importazzjoni doganali 
fil-qafas tal-IOSS u kampjun aleatorju ta’ 10 numri ta’ identifikazzjoni tal-IOSS minn listi 
ta’ kull xahar ta’ data doganali dwar l-importazzjoni għal kull wieħed minn dawn 
il-5 Stati Membri. 

Wieħed biss mill-ħames Stati Membri magħżula żviluppa strateġija ta’ riskju u 
kontroll dwar l-abbuż mill-IOSS 

59 Element essenzjali ta’ sistema ta’ kontroll effettiva kontra l-abbuż mill-IOSS huwa 
li l-Istati Membri jkollhom strateġija ta’ riskju u kontroll li tindirizza l-abbuż mill-IOSS. 
Mill-ħames Stati Membri magħżula għal dan l-awditu, l-awtoritajiet doganali Belġjani 
biss kellhom strateġija ta’ riskju u kontroll iddedikata biex tindirizza l-abbuż mill-IOSS. 

60 L-importaturi jistgħu jużaw dikjarazzjoni doganali għall-IOSS b’sett imnaqqas 
tad-data. Sibna li l-informazzjoni f’din id-dikjarazzjoni hija limitata wisq għal skopijiet 
ta’ analiżi tar-riskju. Ir-raġuni prinċipali hija li ma tiġix ipprovduta xi data bħall-pajjiż 
tal-oriġini, il-pajjiż tad-destinazzjoni, jew il-piż nett, u jekk tikkonċernax bejgħ ta’ valur 
negliġibbli (li ma jaqbiżx l-EUR 150). 

L-Istati Membri ma jirnexxilhomx jipprevienu jew jaqbdu abbuż mill-IOSS 

61 L-iskema ta’ importazzjoni tal-IOSS ma tistax tintuża f’ċerti każijiet bħal 
pereżempju għal oġġetti li jkunu suġġetti għal dazji tas-sisa armonizzati tal-UE, jew 
kunsinni b’valur li jaqbeż il-EUR 150. Jenħtieġ li l-Istati Membri ta’ identifikazzjoni 
jivverifikaw li l-kundizzjonijiet għall-użu tal-iskema IOSS huma ssodisfati. Il-valur 
intrinsiku huwa l-prezz tax-xiri reali tal-oġġetti, inklużi t-taxxi u l-imposti iżda esklużi 
l-kostijiet tat-trasport u tal-assigurazzjoni. Bħalissa, l-awtoritajiet doganali jistgħu 
jivverifikaw biss il-validità ta’ numru tal-identifikazzjoni tal-VAT fil-qafas tal-IOSS. 
Madankollu, l-awtoritajiet doganali mhumiex kapaċi jivverifikaw l-identità tagħhom 
b’mod elettroniku. 

62 Matul l-ittestjar tal-kampjun li wettaqna tad-dikjarazzjonijiet tal-importazzjoni li 
kienu saru fil-qafas tal-IOSS, sibna li l-awtoritajiet doganali tal-Istat Membru 
tal-importazzjoni jivverifikaw awtomatikament il-validità tan-numri ta’ identifikazzjoni 
tal-IOSS bi tqabbil mal-bażi ta’ data tal-IOSS tal-Kummissjoni, li fiha n-numri kollha ta’ 
identifikazzjonijiet tal-IOSS maħruġa mill-awtoritajiet tat-taxxa tal-Istati Membri. 
Madankollu, il-bażi ta’ data tal-IOSS ma fihiex l-isem u l-indirizz tal-operatur 
ekonomiku li jkun hemm wara n-numru. Għalhekk, mhuwiex possibbli li jiġi vverifikat 
jekk in-numru ta’ identifikazzjoni tal-IOSS iddikjarat huwiex qed jintuża minn parti 
leġittima. 

63 Sibna li l-Istati Membri ta’ identifikazzjoni (il-ħamsa li kienu suġġetti għal dan 
l-awditu) iffukaw prinċipalment fuq ġbir tal-VAT mingħand il-fornituri tal-IOSS u 
r-ridistribuzzjoni tagħha lill-Istat Membru fejn twasslet il-merkanzija (l-Istat Membru 
ta’ konsum). Madankollu huma ma vverifikawx, pereżempju, il-kundizzjonijiet għall-użu 
tal-iskema IOSS. 

64 Barra minn hekk, matul iż-żjarat tagħna, ma identifikajna l-ebda awditu u kontroll 
ta’ wara r-rilaxx fuq l-importazzjonijiet, u lanqas kontrolli fuq il-bejgħ mill-bogħod ta’ 
merkanzija importata fil-qafas tal-IOSS. L-awditi ta’ wara r-rilaxx ikunu jpattu 
għall-verifiki limitati fl-istadju tar-rilaxx, kif ikkonfermat mid-diversi żbalji li sibna matul 
it-test kampjunarju li wettaqna (ara l-Anness III). Madankollu, ir-rappreżentanti 
tal-awtoritajiet mill-Istati Membri magħżula infurmawna li kienu qed jistabbilixxu 
rieżamijiet pilota jew kienu se jiżviluppaw strateġija ta’ kontroll għal merkanzija ta’ 
valur baxx importata fil-qafas tal-IOSS. 

65 Minħabba d-defiċjenzi identifikati, il-kontrolli tal-Istati Membri fil-qafas tal-IOSS 
mhumiex biżżejjed bħalissa biex jipprevienu jew jaqbdu abbuż mill-IOSS. 

L-Istati Membri ta’ konsum ma jistgħux jaraw li żgur jinġabar l-ammont korrett 
tal-VAT 

66 Biex l-ammonti korretti tal-VAT żgur jinġabru fl-Istat Membru ta’ konsum, 
jenħtieġ li jsir tqabbil bejn l-ammont taxxabbli tal-merkanzija importata 
(dikjarazzjonijiet doganali li jsiru fil-pajjiż tal-importazzjoni) u dak tal-bejgħ 
(id-dikjarazzjoni tal-VAT tal-IOSS li jsiru fl-Istat Membru ta’ identifikazzjoni). Jekk dan 
tal-aħħar ikun bil-bosta aktar baxx minn dak tal-aħħar, jenħtieġ li ssir investigazzjoni li 
tiddetermina r-raġunijiet għad-diskrepanza tal-VAT. 

67 Madankollu, l-Istat Membru ta’ identifikazzjoni biss jista’ jara d-data meħtieġa 
għal din l-analiżi, filwaqt li l-Istat Membru ta’ konsum ma jistax jara din l-informazzjoni. 
Dan ma jippermettix li l-Istat Membru ta’ konsum, li għandu l-awtorità legali li jaġġusta 
l-VAT tiegħu stess, jieħu azzjoni korrettiva. Huwa biss jekk l-Istat Membru ta’ konsum 
ikun ukoll dak ta’ identifikazzjoni, li jkun jista’ jara l-informazzjoni meħtieġa biex 
jagħmel dan. 

Id-data tal-IOSS ma tistax tintuża għall-identifikazzjoni tat-tnaqqis intenzjonat 
tat-taxxa min-negozjanti 

68 Qbadna diversi każijiet fejn l-importatur kien sottovalwa prodotti u għaldaqstant 
ukoll il-VAT, prinċipalment fil-każ ta’ smartphones, tessuti, żraben, u ġojjellerija, u 
diversi dikjarazzjonijiet li għalihom ma kienx permess l-użu tas-sistema ta’ 
importazzjoni fil-qafas tal-IOSS (ara l-Anness III). Pereżempju, sibna każ fil-Belġju 
b’valur ta’ EUR 0.01 għall-ismartphones. 

69 Meta l-bejgħ jiġi sottovalwat biex it-tassazzjoni tiġi parzjalment evitata, negozjant 
jista’ jiddikjara l-oġġetti għal valur baxx fl-Istat Membru tal-importazzjoni iżda 
jbigħhom bi prezz ogħla fl-Istat Membru ta’ konsum. Għalhekk, biex abbuż ta’ dan it-tip 
jiġi identifikat, jeħtieġ li jsir tqabbil (mill-Istat Membru ta’ identifikazzjoni) bejn 
id-dikjarazzjonijiet tal-importazzjoni fil-qafas tal-IOSS u l-bejgħ tan-negozjanti. 
Il-problema hija li l-Istat Membru ta’ identifikazzjoni ma jistax iwettaq din il-verifika 
minħabba li ma jistax jara d-dikjarazzjonijiet tal-importazzjoni li jkunu saru fil-qafas 
tal-IOSS. Jista’ jara biss il-listi ta’ kull xahar mill-bażi ta’ data Sorveljanza tal-IOSS 
tal-Kummissjoni. Din hija limitata għal data aggregata, li ma tistax tintuża għal verifiki 
ta’ dan it-tip. Għalhekk, l-Istat Membru ta’ identifikazzjoni jeħtieġlu jikkuntattja 
lill-awtoritajiet tat-taxxa ta’ kull Stat Membru tal-importazzjoni, li jeħtiġilhom jitolbu 
d-data tal-importazzjoni mingħand l-amministrazzjoni doganali tagħhom. Eżaminajna 
jekk dawn il-listi ta’ kull xahar kinux disponibbli fl-Istati Membri magħżula u jekk 
l-awtoritajiet tat-taxxa tagħhom għamlux kontroverifika tal-kontenut tagħhom bi 
tqabbil mal-valuri ddikjarati fid-dikjarazzjonijiet tal-VAT fil-qafas tal-IOSS. 

70 Sibna li l-awtoritajiet tat-taxxa tal-Istati Membri esperjenzaw diffikultajiet u 
dewmien biex jaraw il-listi ta’ kull xahar f’Sorveljanza tal-IOSS. Barra minn hekk, il-bażi 
ta’ data Sorveljanza tal-IOSS tinkludi biss informazzjoni dwar l-Istat Membru fejn huwa 
rreġistrat in-negozjant tal-IOSS (l-Istat Membru ta’ identifikazzjoni) u l-Istat Membru 
tal-importazzjoni, iżda mhux l-Istat Membru fejn tiġi kkunsmata l-merkanzija. 

Id-data tal-IOSS tibqa’ inaffidabbli u inkompleta, u b’hekk ma jistgħux isiru kontrolli 
effettivi 

71 Teoretikament, iridu jaqblu l-ammont taxxabbli totali għall-bejgħ iddikjarat 
f’dikjarazzjoni tal-VAT fil-qafas tal-IOSS u l-ammont korrispondenti 
għall-importazzjonijiet fil-bażi ta’ data Sorveljanza 3 tal-IOSS għall-istess xahar. 
Madankollu, matul iż-żjarat tagħna fl-Istati Membri magħżula, l-awtoritajiet 
kompetenti kollha infurmawna dwar diskrepanzi bejn ir-rapporti ta’ kull xahar fil-qafas 
tal-IOSS u d-dikjarazzjonijiet tal-VAT tal-IOSS. Ir-raġunijiet prinċipali għal dawn 
id-diskrepanzi kienu: perjodi ta’ rappurtar li ma jaqblux, żbalji ta’ trażmissjoni 
fis-sistemi ta’ importazzjoni doganali, żbalji mid-dikjaranti, fluttwazzjonijiet fir-rati 
tal-kambju, merkanzija li ntraddet lura, u numri tal-IOSS akkwistati b’mod frodulenti. 
Fl-2023, l-awtoritajiet doganali Franċiżi stabbilew grupp ta’ ħidma pilota biex 
jidentifikaw mudelli ta’ xjenza tad-data biex jindirizzaw bl-aħjar mod ir-riskji assoċjati 
mal-IOSS. 

72 B’konsegwenza ta’ dan, osservajna li ma ssir l-ebda verifika sistematika bejn 
id-data tal-importazzjoni tal-IOSS fil-listi ta’ kull xahar u d-data dwar id-dikjarazzjonijiet 
tal-VAT tal-IOSS, fi kwalunkwe wieħed mill-ħames Stati Membri magħżula għal dan 
l-awditu. 

Nuqqasijiet fil-kooperazzjoni bejn l-Istati Membri u l-korpi 
tal-UE 

73 Jenħtieġ li l-Istati Membri u l-istituzzjonijiet, il-korpi, l-uffiċċji u l-aġenziji tal-UE 
jikkooperaw b’mod effettiv biex jipprevienu u jiġġieldu l-abbuż mis-CP42 u mill-IOSS. 
Eżaminajna kif l-Istati Membri jikkooperaw b’mod bilaterali jew multilaterali, 
il-kooperazzjoni tagħhom mal-korpi tal-UE, kif ukoll il-kooperazzjoni fost dawn il-korpi 
tal-UE. 

Il-kooperazzjoni bilaterali bejn l-Istati Membri hija kumplessa u l-Eurofisc 
huwa nieqes mill-kompetenzi 

74 Biex jiġu miġġielda l-abbużi mis-CP42 u mill-IOSS, hija meħtieġa kooperazzjoni fi 
ħdan l-Istati Membri u bejniethom. Biex tiġi ffaċilitata kooperazzjoni ta’ dan it-tip, ġie 
stabbilit forum għall-kooperazzjoni multilaterali (Eurofisc). 

Jaħdmu tajjeb il-proċeduri dwar kif l-amministrazzjonijiet doganali u tat-taxxa 
jikkooperaw fi ħdan Stat Membru 

75 Fi ħdan kull Stat Membru, jenħtieġ li l-awtoritajiet doganali u l-awtoritajiet 
tat-taxxa jiskambjaw kwalunkwe informazzjoni meħtieġa biex titwettaq valutazzjoni 
tal-VAT. Fl-Istati Membri magħżula, ivvalutajna jekk l-awtoritajiet doganali u 
l-awtoritajiet tat-taxxa humiex qed jikkooperaw b’mod effettiv biex jaraw li żgur 
jinġabar l-ammont korrett tal-VAT. 

76 Fir-rigward tal-kooperazzjoni għall-prevenzjoni u l-ġlieda kontra l-abbuż mis-CP42 
u mill-IOSS, osservajna li l-awtoritajiet doganali u l-awtoritajiet tat-taxxa jikkooperaw u 
jiskambjaw informazzjoni permezz ta’ laqgħat regolari u korrispondenza bil-posta 
elettronika. 

77 Madankollu, fil-ħames Stati Membri li żorna, osservajna wkoll differenzi 
fl-arranġamenti ta’ kooperazzjoni bejn l-awtoritajiet doganali u l-awtoritajiet tat-taxxa. 
Fl-Irlanda u s-Slovenja, l-awtoritajiet doganali u l-awtoritajiet tat-taxxa joperaw fi ħdan 
struttura organizzattiva integrata u jistgħu jaraw is-sistemi u d-data kollha, inkluża 
l-VIES. Il-Belġju u Franza għandhom ftehimiet formali ta’ kooperazzjoni bejn 
l-awtoritajiet doganali u l-awtoritajiet tat-taxxa tagħhom. Fl-Italja, il-liġi tipprevedi li 
s-setgħat operazzjonali għall-ġlieda kontra l-frodi jinqasmu bejn l-awtoritajiet doganali 
u l-awtoritajiet tat-taxxa. 

Arranġamenti ta’ kooperazzjoni kkumplikati bejn l-amministrazzjonijiet tat-taxxa u 
l-amministrazzjonijiet doganali korrispondenti ta’ Stati Membri differenti 

78 Huwa mistenni wkoll li l-amministrazzjonijiet tat-taxxa u l-amministrazzjonijiet 
doganali tal-Istati Membri jikkooperaw u jiskambjaw informazzjoni minn fruntiera għal 
oħra. Dan biex tkun tista’ titwettaq valutazzjoni korretta tal-VAT b’mod faċli u biex 
il-frodi relatata mas-CP42 u l-IOSS tiġi impedita u miġġielda. Fl-Istati Membri li ntgħażlu 
għal dan l-awditu, eżaminajna jekk l-awtoritajiet tat-taxxa u l-awtoritajiet doganali 
tagħhom jikkooperawx b’mod effettiv. 

79 Ninnutaw li l-qafas legali tal-UE ma jipprevedix skambji diretti ta’ talbiet għal 
informazzjoni bejn l-awtoritajiet tat-taxxa u l-awtoritajiet doganali ta’ Stati Membri 
differenti u lanqas skambji ċentralizzati ta’ informazzjoni f’ħin reali madwar l-UE. 
B’konsegwenza ta’ dan, l-awtoritajiet tat-taxxa li jirrikjedu informazzjoni doganali 
mingħand Stat Membru ieħor jeħtiġilhom jikkuntattjaw lill-awtorità doganali nazzjonali 
tagħhom, li mbagħad tibgħat it-talba lill-awtorità doganali nazzjonali l-oħra. Imbagħad 
ir-risposta korrispondenti tintbagħat lill-awtorità doganali nazzjonali, li tgħaddiha 
lill-awtoritajiet tat-taxxa rikjedenti. Dan jieħu ħin żejjed u joħloq xkiel għal meta tkun 
trid tinqabad fil-pront il-frodi tal-VAT fuq l-importazzjonijiet. 

Il-kooperazzjoni permezz tal-Eurofisc taħdem tajjeb iżda ma għandhiex il-kompetenzi 
biex tissospendi jew tiddereġistra n-negozjanti neqsin fis-Sistema ta’ Skambju ta’ 
Informazzjoni dwar il-VAT 

80 In-network Eurofisc ġie stabbilit23 biex jippromwovi u jiffaċilita l-kooperazzjoni 
multilaterali fil-ġlieda kontra l-frodi tal-VAT. Huwa mistenni li l-Istati Membri 
jikkooperaw mal-Eurofisc biex jaraw li żgur ikun hemm skambju, ipproċessar u analiżi 
rapidi tal-informazzjoni mmirata dwar il-frodi tal-VAT li taqsam il-fruntieri. Huwa 
mistenni wkoll li jikkoordinaw kwalunkwe azzjoni ta’ segwitu. Il-Kummissjoni tipprovdi 
lill-Eurofisc b’appoġġ tekniku u loġistiku. Eżaminajna l-kooperazzjoni permezz 
tal-Eurofisc fil-ħames Stati Membri magħżula. 

81 L-Istati Membri jipparteċipaw b’mod volontarju fl-Eurofisc. Fil-kuntest tas-CP42 u 
l-IOSS, il-ħames Stati Membri kollha pparteċipaw fil-qasam tal-Frodi Intra-Komunitarja 
b’Negozjant Nieqes (jiġifieri kumpanija li tbigħ prodott jew servizz timponi l-VAT u 
wara tgħib mingħajr ma tħallas il-VAT lill-awtoritajiet tat-taxxa nazzjonali rilevanti) u 
l-kummerċ elettroniku) (ara l-paragrafu 12). Osservajna livell għoli ta’ kooperazzjoni 
attiva f’dawk l-oqsma u li l-awtoritajiet tat-taxxa nqdew tajjeb bl-għodda li hija l-Analiżi 
tan-Networks ta’ Tranżazzjonijiet. Permezz ta’ din l-għodda, l-iskambju u l-ipproċessar 
tad-data tal-VAT jistgħu jsiru rapidament u l-Eurofisc jista’ jaqbad networks suspettużi 
aktar kmieni u b’mod aktar effiċjenti. Jipprovdi wkoll pjattaforma għall-kooperazzjoni u 
għall-iskambju ta’ informazzjoni fost l-uffiċjali tat-taxxa nazzjonali. 

 
23 Ir-Regolament tal-Kunsill (UE) Nru 904/2010. 

https://eur-lex.europa.eu/legal-content/MT/TXT/?uri=CELEX%3A02010R0904-20200101

82 Għalkemm ir-rappreżentanti kollha tal-awtoritajiet tat-taxxa li intervistajna fil-
ħames Stati Membri qiesu li din l-għodda kienet utli ħafna biex tinqabad il-frodi 
fil-qafas tas-CP42, xi wħud innutaw li l-puntwalità tar-rieżamijiet u l-kwalifiki 
tan-negozjanti kellhom jittejbu fost l-Istati Membri b’mod ġenerali. Għas-CP42, 
is-sistema li hemm bħalissa għall-iskambju tad-data dwar importaturi barranin tinvolvi 
biss rappreżentanti tat-taxxa, u b’hekk huwa diffiċli li tinqabad il-frodi, billi l-importatur 
reali ma jiġix identifikat. 

83 Fl-aħħar nett, fil-każ tal-IOSS, osservajna li l-parteċipanti fil-qasam tal-kummerċ 
elettroniku kienu żviluppaw gwida prattika għall-kontroverifika tad-data b’rabta 
mad-dikjarazzjonijiet tal-VAT fil-qafas tal-IOSS. Sibna li ġeneralment l-Istati Membri li 
żorna jaħdmu tajjeb mal-Eurofisc, permezz tal-parteċipazzjoni attiva tagħhom, li hija 
kruċjali għall-ġlieda kontra l-frodi tal-VAT li taqsam il-fruntieri. 

84 Ivvalutajna wkoll kemm kienet effettiva l-kooperazzjoni tal-Eurofisc 
għall-iskambju, l-ipproċessar u l-analiżi rapidi bejn l-Istati Membri ta’ informazzjoni 
mmirata dwar il-frodi tal-VAT li taqsam il-fruntieri u fil-koordinazzjoni ta’ kwalunkwe 
azzjoni ta’ segwitu. Sibna li l-Istati Membri koperti minn dan l-awditu kkooperaw 
b’mod attiv billi kkwalifikaw minnufih lin-negozjanti meta meħtieġ, u wettqu 
investigazzjonijiet sussegwenti abbażi ta’ sinjali ta’ frodi tal-VAT permezz tal-għodda ta’ 
Analiżi tan-Network ta’ Tranżazzjonijiet tal-Eurofisc. 

85 Skont ir-rappreżentanti tal-Eurofisc hemm korrelazzjoni bejn il-volum tal-frodi 
tal-VAT fl-Istati Membri u ż-żmien li jgħaddi sad-dereġistrazzjoni jew is-sospensjoni 
tan-numri ta’ identifikazzjoni tal-VAT fil-VIES (ara l-paragrafi 26 sa 30). Fil-każ ta’ Stati 
Membri bi proċeduri twal ta’ invalidazzjoni, kieku f’każijiet ta’ suspett ta’ frodi 
n-negozjanti neqsin jiġu sospiżi jew dereġistrati b’mod prekawzjonarju, tkun tiġi evitata 
l-akkumulazzjoni ta’ dannu għall-interessi finanzjarji tal-UE. F’dan il-kuntest, ninnutaw 
li l-Eurofisc mhuwiex kompetenti biex jissospendi jew jiddereġistra numri tal-VAT 
b’riskju għoli fil-VIES waħdu, billi dan ikun jirrikjedi trasferiment tal-kompetenza 
tat-taxxa mingħand l-Istati Membri. 

Mhux sfruttat bis-sħiħ il-potenzjal li jkun hemm kooperazzjoni bejn 
l-Istati Membri u l-korpi tal-UE fil-ġlieda kontra l-frodi tal-VAT fuq 
l-importazzjonijiet fil-qafas tal-proċeduri doganali għall-importazzjoni 
simplifikati 
Kooperazzjoni limitata tal-Istati Membri mal-OLAF u mal-Europol fil-qasam 
tal-proċeduri doganali għall-importazzjoni simplifikati 

86 Jenħtieġ li l-Istati Membri jikkomunikaw l-informazzjoni rilevanti lill-OLAF u 
lill-Europol biex ikunu jistgħu jqisu l-azzjoni xierqa li għandha tittieħed, b’konformità 
mal-mandati tagħhom. Eżaminajna jekk l-awtoritajiet kompetenti fil-ħames Stati 
Membri li żorna għal dan l-awditu jikkooperawx b’mod effettiv mal-OLAF u 
mal-Europol fil-qasam tal-abbuż mis-CP42 u mill-IOSS. 

87 Sibna li sa ftit ilu l-kooperazzjoni tal-Istati Membri mal-OLAF fi kwistjonijiet 
doganali u fi kwistjonijiet ta’ taxxa fil-każ ta’ frodi fil-qafas tas-CP42 kienet limitata għal 
frodi ta’ sottovalwazzjoni. Fl-2024, l-OLAF beda jiffoka u jikkoopera mal-Istati Membri 
fuq l-evażjoni tad-dazji fuq l-importazzjoni u l-VAT għal merkanzija introdotta 
illegalment fl-UE u mibgħuta lill-konsumaturi finali permezz tal-kummerċ elettroniku. 
Barra minn hekk, l-OLAF huwa attiv ukoll fl-identifikazzjoni ta’ ċentri ta’ reġistrazzjoni 
tal-VAT għal kumpaniji fittizji li jintużaw bħala importaturi frodulenti fi skemi ta’ frodi 
tal-VAT relatati mad-dwana. Fl-aħħar nett, l-OLAF ilu mill-2024 jagħti bidu għal 
investigazzjonijiet fir-rigward tal-evażjoni tad-dazji tal-importazzjoni u l-frodi tal-VAT 
relatata ma’ importazzjonijiet minn pjattaformi online mbiegħda taħt il-Punt Uniku ta’ 
Servizz għall-Importazzjonijiet. Dan jinkludi kontroverifika estensiva tad-data 
tal-importazzjoni u tal-VAT bl-użu ta’ għodod analitiċi avvanzati sabiex tinqabad 
l-evażjoni tal-VAT. 

88 L-awtoritajiet doganali u l-awtoritajiet tat-taxxa tal-Istati Membri ma 
jikkooperawx direttament mal-Europol, iżda biss permezz ta’ azzjonijiet operazzjonali 
mwettqa fil-qafas tal-istrument tal-UE għal kooperazzjoni operazzjonali 
multidixxiplinari u b’diversi aġenziji għall-ġlieda kontra l-kriminalità organizzata fil-livell 
tal-UE24. In-nuqqas ta’ kooperazzjoni diretta mal-Europol ġej minn limitazzjonijiet 
fil-qsim tal-informazzjoni skont xi jkun il-qafas legali tal-Istati Membri (eż. l-awtoritajiet 
doganali mhux meqjusa bħala entitajiet tal-infurzar tal-liġi). Din il-kooperazzjoni 
indiretta għandha r-riskju ta’ investigazzjonijiet imdewma, intelligence inkompleta, 
effiċjenza inqas, u frodi akbar li taffettwa lill-UE. 

 
24 Il-Pjattaforma Multidixxiplinari Ewropea kontra t-Theddid Kriminali. 

https://www.europol.europa.eu/crime-areas-and-statistics/empact

Kooperazzjoni mingħajr xkiel bejn l-Istati Membri u l-UPPE fil-ġlieda kontra l-frodi 
tal-VAT, iżda l-frodi tal-VAT marbuta mat-taxxi diretti nazzjonali hija barra 
mill-qasam ta’ responsabbiltà tal-UPPE 

89 Huwa mistenni li l-Istati Membri jaħdmu mal-UPPE fl-investigazzjoni u 
l-prosekuzzjoni ta’ frodi tal-VAT li taqsam il-fruntieri (eż. frodi tas-CP42 fejn 
il-merkanzija tiġi importata fi Stat Membru wieħed u tiġi ttrasportata lejn Stati Membri 
oħra mingħajr ma titqies il-VAT) f’ammont li jaqbeż l-EUR 10 miljun25. Għall-ħames 
Stati Membri li żorna, irrieżaminajna l-kooperazzjoni li kellhom mal-UPPE fi frodi 
tal-VAT li taqsam il-fruntieri fil-qafas tas-CP42 u l-IOSS, u eżaminajna kif iddeterminaw 
il-każijiet rilevanti abbażi ta’ dan is-soll. 

90 Sibna li l-Istati Membri magħżula li jipparteċipaw fl-UPPE (il-Belġju, Franza, l-Italja 
u s-Slovenja) jikkooperaw fil-każijiet kollha, filwaqt li jwettqu investigazzjoni u 
prosekuzzjoni ta’ frodi tal-VAT li taqsam il-fruntieri u li tkun taqbeż l-EUR 10 miljun. 
Reċentement l-Irlanda, mhux parteċipant fl-UPPE, emendat l-Att dwar il-Ġustizzja 
Kriminali tagħha biex tiffaċilita l-assistenza legali reċiproka fi kwistjonijiet kriminali li 
l-UPPE jkun qed jinvestiga. 

91 Madankollu, ir-rappreżentanti ta’ Stat Membru wieħed infurmawna li l-kalkolu 
tas-soll ta’ EUR 10 miljun fil-kuntest tas-CP42 għandu l-potenzjal li jikkaġuna problemi. 
F’dan il-kuntest, l-Istati Membri qagħdu lura milli jinnotifikaw lill-UPPE dwar każijiet ta’ 
frodi tal-VAT taħt is-soll ta’ EUR 10 miljun meta ma kinux ċerti li Stati Membri oħra 
ntlaqtu. 

92 Ninnutaw ukoll li spiss ir-reati tal-VAT u tat-taxxi diretti nazzjonali jkunu marbuta 
inseparabbilment (eż. persuna kriminali li tagħmel frodi tal-VAT tixtri proprjetà fi Stat 
Membru mingħajr ma tħallas it-taxxi fuq il-proprjetà). Madankollu, l-UPPE ma għandux 
kompetenzi għall-investigazzjoni u l-prosekuzzjoni ta’ reati kriminali dwar taxxi diretti li 
jaffettwaw il-baġits nazzjonali tal-Istati Membri. Barra minn hekk, anki meta d-dannu 
mill-VAT fuq l-importazzjoni jaqbeż l-EUR 10 miljun u għaldaqstant, jaqa’ fi ħdan 
il-qasam ta’ kompetenza tal-UPPE, dan ma jkunx il-każ meta l-frodi tal-VAT tkun 
marbuta ma’ taxxi diretti nazzjonali. 

 
25 Ir-Regolament (UE) 2017/1939. 

https://eur-lex.europa.eu/legal-content/MT/TXT/?uri=CELEX:32017R1939


 39 

 

Dispożizzjonijiet legali dwar il-qsim tad-data u l-iskambji ta’ informazzjoni jfixklu 
l-kooperazzjoni bejn l-Eurofisc u l-OLAF/l-Europol 

93 Fir-rapport speċjali tagħna dwar il-frodi intra-Komunitarja tal-VAT26, aħna 
rrakkomandajna li l-Kummissjoni u l-Istati Membri jneħħu ostakli legali li jipprevienu 
l-iskambju ta’ informazzjoni, u jipprovdu aċċess lill-OLAF u lill-Europol għad-data 
tal-VIES u tal-Eurofisc (ir-Rakkomandazzjoni 12). Fl-2018, ir-rakkomandazzjoni tagħna 
ngħatat segwitu permezz ta’ bidla legali27 li permezz tagħha l-Eurofisc seta’ jitlob 
informazzjoni mmirata mingħand l-Europol u l-OLAF. B’kuntrast ma’ dan, l-OLAF u 
l-Europol għadhom ma jistgħux jaraw data tal-VIES u tal-Eurofisc, u lanqas ma hemm xi 
dispożizzjoni li permezz tagħha jkunu jistgħu jitolbu informazzjoni mingħand l-Eurofisc, 
li hija essenzjali biex titqawwa l-kooperazzjoni effettiva dwar il-VAT. Bħalissa 
l-Kummissjoni qed tqis il-possibbiltà li tirrevedi r-Regolament Nru 904/2010. Fil-kuntest 
ta’ din ir-reviżjoni, l-OLAF talab lis-servizzi tal-Kummissjoni responsabbli mir-reviżjoni 
biex jindirizzaw id-dgħufijiet identifikati hawn fuq. 

94 B’konsegwenza ta’ din id-dgħufija, sibna li matul il-perjodu 
tal-awditjar 2021–2023 ma kien sar l-ebda skambju ta’ informazzjoni bejn l-Eurofisc u 
l-OLAF, fl-ebda direzzjoni, sitwazzjoni li rriżultat f’kooperazzjoni ineffettiva. Pereżempju 
l-OLAF ma jistax jara d-data tal-Analiżi tan-Network ta’ Tranżazzjonijiet (TNA), u dan 
iżommu milli jwettaq investigazzjonijiet amministrattivi b’mod effettiv b’kooperazzjoni 
mal-Istati Membri. Fil-kuntest tar-reviżjoni tar-Regolament Nru 904/2010, l-OLAF talab 
li jkun jista’ jara d-data rilevanti tat-TNA. Minħabba li l-OLAF ma jistax jara d-data 
tal-Eurofisc, u minħabba li ma jistax jitlob informazzjoni fuq inizjattiva tiegħu stess, 
inqas jista’ jwettaq investigazzjonijiet amministrattivi relatati mad-dwana li jittrattaw 
il-frodi tal-VAT. 

 
26 Ir-Rapport Speċjali Nru 24/2015 tal-QEA dwar l-indirizzar tal-frodi tal-VAT. 

27 Ir-Regolament tal-Kunsill (UE) 2018/1541. 

https://www.eca.europa.eu/mt/publications?did=35308
https://eur-lex.europa.eu/legal-content/MT/TXT/?uri=celex%3A32018R1541

95 Bl-istess mod, kieku l-Europol tista’ tara l-għodda tat-TNA mmexxija mill-Eurofisc, 
hija tkun kruċjali fil-ġlieda kontra l-frodi tal-VAT, billi tkun tista’ tagħmel kontroverifika 
tal-informazzjoni u jkunu jistgħu jinqabdu kmieni l-frodi tal-VAT u r-rabtiet ma’ 
networks kriminali. Madankollu l-membri tal-Eurofisc infurmawna li, minħabba 
limitazzjonijiet legali u l-qafas tas-segretezza tat-taxxa fl-Istati Membri, il-kooperazzjoni 
tiegħu mal-Europol hija limitata. Informazzjoni ristretta tal-UE ma tistax tiġi skambjata 
bejn l-Europol u l-Eurofisc. Il-membri tal-Eurofisc lanqas ma jistgħu jiskambjaw 
informazzjoni ta’ dan it-tip ma’ xulxin. Konsegwentement, l-Europol tista’ tipprovdi biss 
lill-Eurofisc b’informazzjoni mhux ristretta. Minħabba li hija ma tistax tara d-data 
tal-Eurofisc, inqas tkun tista’ tidentifika u tfixkel il-gruppi tal-kriminalità organizzata li 
jkunu wara l-frodi tal-VAT. 

96 Fl-2019, ġiet żviluppata gwida dwar il-kooperazzjoni bejn l-Eurofisc u 
l-Europol/OLAF fil-qafas tal-programm Fiscalis (ara l-paragrafu 10). Din issa diġà 
skaduta minħabba li ilha minn Ġunju 2021 ma tiħux kont tal-attivitajiet operazzjonali 
tal-UPPE. Barra minn hekk, fl-2021 l-Eurofisc ta bidu għal proġett pilota biex jiġu 
ppreżentati talbiet għal informazzjoni lill-Europol u bagħat erba’ talbiet dwar każijiet 
differenti ta’ frodi tal-VAT fuq skala kbira. Madankollu, fi snin reċenti l-Europol ma 
kkooperax mal-Eurofisc billi ma rċieva l-ebda talba oħra ta’ din ix-xorta mill-2022 
’il hawn. 

L-oqfsa legali jirriżultaw fi proċeduri li jieħdu ħafna ħin u li jolqtu l-effettività ta’ kif 
l-OLAF u l-UPPE jittrattaw każijiet ta’ frodi tal-VAT 

97 Il-ftehim ta’ kooperazzjoni bejn l-OLAF u l-UPPE fl-2021 kellu l-għan li jistabbilixxi 
kooperazzjoni mill-qrib fl-eżerċizzju tal-mandati investigattivi u ta’ prosekuzzjoni 
tagħhom. Ivvalutajna jekk il-kooperazzjoni bejn l-OLAF u l-UPPE kinitx effettiva, abbażi 
ta’ skambju f’waqtu ta’ suspetti sostanzjati ta’ attività kriminali dwar frodi tal-VAT fuq 
l-importazzjonijiet. 

98 Sabiex jidentifika t-telf tal-VAT relatat ma’ abbużi mis-CP42 u ma’ 
sottovalwazzjoni, l-OLAF l-ewwel jeħtieġlu jwettaq attivitajiet ta’ investigazzjoni biex 
jistabbilixxi jekk il-valur doganali ddikjarat huwiex affidabbli. Barra minn hekk, il-qafas 
legali jirrikjedi li l-OLAF jirrapporta każijiet kriminali lill-UPPE mingħajr dewmien żejjed, 
meta jinqabdu suspetti sostanzjati ta’ attività kriminali. L-OLAF imbagħad jissospendi 
l-investigazzjoni tiegħu biex l-UPPE jkun jista’ jaġixxi fuq l-informazzjoni trażmessa u, 
meta jkun xieraq, l-OLAF jiftaħ każijiet komplementari biex jittieħdu miżuri 
prekawzjonarji amministrattivi ħalli jissalvagwardja l-interessi finanzjarji involuti (eż. li 
jittieħdu garanziji fuq l-importazzjonijiet). 

99 L-UPPE mbagħad jirrieżamina u janalizza mill-ġdid l-evidenza miġbura mill-OLAF, 
mid-dwana nazzjonali, u mill-awtoritajiet tat-taxxa biex jiddetermina jekk hemmx 
raġunijiet biżżejjed għal prosekuzzjoni ta’ każ ta’ frodi tal-VAT. Għall-UPPE huwa 
importanti li l-evidenza tkun disponibbli u ammissibbli fi proċedimenti kriminali. Dan 
il-proċess ġenerali, li jinvolvi atturi differenti fil-livell tal-UE u f’dak tal-Istati Membri u li 
jirrispetta l-oqfsa legali, jieħu ħafna ħin. 

100 Innutajna li bejn l-2021 u l-2023, l-OLAF bagħat 12-il każ ta’ abbuż mis-CP42 u 
mill-IOSS lill-UPPE, u l-OLAF appoġġa 2 każijiet tal-UPPE fl-2021. Matul l-istess perjodu 
l-UPPE aċċetta, b’kollox, sitt każijiet komplementari li l-OLAF kien ippropona. 

101 Sadanittant l-UPPE ma jistax jara, b’mod dirett u immedjat, id-data kollha 
meħtieġa dwar it-taxxa u dik doganali, fatt li jfixkel kemm investigazzjonijiet li jridu 
jkunu rapidi u effettivi kif ukoll l-irkupru tal-assi. Pereżempju, informazzjoni li 
l-awtoritajiet tat-taxxa nazzjonali jibagħtu lill-Kumitat Permanenti dwar 
il-Kooperazzjoni Amministrattiva tirrikjedi awtorizzazzjoni minn qabel mingħand 
l-awtoritajiet nazzjonali, biex tintuża f’każijiet kriminali. Barra minn hekk, innutajna li 
l-UPPE mhuwiex kompetenti f’reati ta’ frodi tal-VAT marbuta ma’ taxxi diretti 
nazzjonali, li huma l-kompetenza tal-Istati Membri, fatt li għaldaqstant ma jħallihx 
jipproteġi bis-sħiħ l-interessi finanzjarji tal-UE. 

  



 42 

 

Konklużjonijet u rakkomandazzjonijiet 
102 B’mod ġenerali, nikkonkludu li l-interessi finanzjarji tal-UE u s-suq uniku 
mhumiex protetti biżżejjed kontra l-frodi tal-VAT fuq l-importazzjonijiet meta 
l-proċedura doganali 42, li tipprovdi lill-importaturi tal-UE b’eżenzjonijiet mill-VAT 
għall-kummerċ intra-Komunitarju, u l-Punt Uniku ta’ Servizz għall-Importazzjonijiet, 
skema speċjali għall-bejgħ mill-bogħod ta’ oġġetti importati, jintużaw 
għad-dikjarazzjonijiet doganali. Il-miżuri li hemm disponibbli taħt il-qafas mhumiex 
adegwati biex jipprevienu u jaqbdu frodi tal-VAT b’mod effettiv, meta dawn 
l-eżenzjonijiet mill-VAT jiġu applikati jew biex jinżamm bilanċ xieraq bejn il-faċilitazzjoni 
tal-kummerċ u l-protezzjoni tal-interessi finanzjarji tal-UE. 

103 Identifikajna lakuni u inkonsistenzi fil-qafas regolatorju tal-UE għall-proċedura 
ta’ importazzjoni fil-qafas tas-CP42 u l-Punt Uniku ta’ Servizz għall-Importazzjonijiet li, 
meħuda flimkien, jinvolvu riskju sinifikanti ta’ abbuż u riskju għall-protezzjoni 
tal-interessi finanzjarji tal-UE. B’mod partikolari, is-sanzjonijiet u l-penali jvarjaw 
bil-bosta bejn Stat Membru u ieħor. Osservajna wkoll li ma hemm l-ebda regola 
armonizzata fl-UE rigward il-proċedura doganali 42 biex wieħed isir rappreżentant 
tat-taxxa. Barra minn hekk, fl-Istati Membri li żorna, osservajna approċċi diverġenti lejn 
l-invalidazzjoni tan-numri ta’ identifikazzjoni tal-VAT u inkonsistenza bejn l-istatus 
tan-numru tal-VAT u dak tan-numru tar-Reġistrazzjoni u tal-Identifikazzjonijiet 
tal-Operaturi Ekonomiċi (ara l-paragrafi 19 sa 35). 

Rakkomandazzjoni 1 — Jitqawwa l-qafas regolatorju għal 
proċeduri doganali għall-importazzjoni simplifikati biex żgur 
ikun hemm konsistenza akbar fl-Istati Membri kollha 

Nirrakkomandaw li l-Kummissjoni tindirizza l-problemi li ġejjin meta tipproponi 
reviżjonijiet leġiżlattivi: 

(a) tintroduċi regoli standardizzati għall-ħatra ta’ rappreżentanti tat-taxxa; 

(b) toħloq regoli standardizzati biex numri ta’ invalidazzjoni tal-VAT jitħassru b’mod 
f’waqtu; 

(c) mingħajr dewmien żejjed, tara li fis-Sistema ta’ Skambju ta’ Informazzjoni dwar 
il-VAT żgur ikun hemm invalidazzjoni jew sospensjoni tan-numri ta’ 
identifikazzjoni tal-VAT għal persuni taxxabbli jew ir-rappreżentanti tat-taxxa 
tagħhom li b’mod persistenti jonqsu milli jikkonformaw mar-regoli dwar 
l-eżenzjonijiet għal tranżazzjonijiet intra-Komunitarji; 

(d) mingħajr dewmien żejjed, tara li żgur jiġu invalidati jew sospiżi n-Numri 
tar-Reġistrazzjoni u tal-Identifikazzjoni tal-Operaturi Ekonomiċi għan-negozjanti 
rreġistrati li b’mod persistenti jonqsu milli jikkonformaw mal-leġiżlazzjoni doganali 
u dik tat-taxxa; u 

(e) tara li żgur ikun hemm konsistenza bejn l-istatus tan-numru tal-identifikazzjoni 
tal-VAT u n-Numru tar-Reġistrazzjoni u tal-Identifikazzjoni tal-Operaturi Ekonomiċi 
għan-negozjanti mhux konformi. 

Skeda ta’ żmien: 2028 

104 Il-Kummissjoni appoġġat lill-Istati Membri meta implimentaw bidliet regolatorji 
reċenti iżda ma mmonitorjatx b’mod xieraq l-attivitajiet tagħhom bi tqabbil mal-abbuż 
mis-CP42 u mill-IOSS fuq il-post. B’mod partikolari, wara l-introduzzjoni tal-IOSS, 
il-Kummissjoni pprovdiet gwida f’waqtha lill-Istati Membri. Fl-istess ħin, il-Kummissjoni 
ma wettqet l-ebda żjara ta’ monitoraġġ fl-Istati Membri għaa-CP42 (mill-2006 ’l hawn) 
u għall-IOSS (mill-2021 ’il hawn). Barra minn hekk, fid-dawl tal-proposta fir-riforma 
tal-Kodiċi Doganali tal-Unjoni dwar l-użu obbligatorju tal-IOSS u l-abolizzjoni tas-soll ta’ 
EUR 150, jenħtieġ li titqies il-possibbiltà li titwettaq analiżi fil-fond tal-iskema IOSS. 
F’dan l-isfond, inqisu li l-Kummissjoni bħalissa ma tistax tipprovdi stima 
tad-diskrepanza tal-VAT relatata mal-frodi tal-VAT fuq l-importazzjonijiet (ara 
l-paragrafi 36 sa 40). 

Rakkomandazzjoni 2 — Titwettaq analiżi fil-fond dwar il-qafas 
regolatorju u l-implimentazzjoni tiegħu 

Jenħtieġ li l-Kummissjoni twettaq analiżi fil-fond rigward il-qafas regolatorju u 
l-implimentazzjoni tiegħu fl-Istati Membri għall-eżenzjonijiet mill-VAT tal-kummerċ 
intra-Komunitarju ta’ merkanzija importata u dwar l-iskema speċjali għall-bejgħ 
mill-bogħod ta’ merkanzija importata. 

Skeda ta’ żmien: 2028 

105 L-awditu li wettaqna identifika wkoll dgħufijiet sinifikanti fl-oqfsa ta’ kontroll 
tal-Istati Membri kontra l-abbuż mis-CP42 u mill-IOSS. Dawn id-dgħufijiet, għadd 
minnhom huma ppjanati li jiġu indirizzati permezz tal-pakkett ViDA u tal-proposta 
għar-riforma doganali. Madankollu, fil-qafas tal-proċedura CP42, ma hemmx kontrolli 
rinforzati previsti jew fis-seħħ biex wieħed jara li żgur il-merkanzija importata hija 
maħsuba biex tiġi ttrasportata jew mibgħuta mill-Istat Membru tal-importazzjoni lejn 
Stat Membru ieħor (ara l-paragrafi 41 sa 72). 

Rakkomandazzjoni 3 — Jiġu analizzati l-benefiċċji li l-Istati 
Membri sistematikament jirrikjedu evidenza tat-trasport 
għall-kunsinni li jitwettqu fil-qafas tal-proċedura doganali 42 

Nirrakkomandaw li l-Kummissjoni: 

(a) tanalizza, fl-interess li tiġġieled kontra l-abbuż mis-CP42, x’inhuma l-benefiċċji 
meta l-Istati Membri jirrikjedu li, mal-importazzjoni, sistematikament tiġi 
pprovduta evidenza li l-merkanzija importata hija maħsuba biex tiġi ttrasportata 
mill-Istat Membru tal-importazzjoni lejn Stat Membru ieħor; u 

(b) tippromwovi l-prattika tajba li tirrikjedi evidenza tat-trasport għall-merkanzija 
importata fil-qafas tas-CP42 bħalma ġie identifikat waqt l-awditu. 

Skeda ta’ żmien: 2028 

106 Sibna wkoll nuqqasijiet fil-kooperazzjoni bejn l-Istati Membri u fil-livell tal-UE 
għal dak li għandu x’jaqsam mal-ġlieda kontra l-abbuż mis-CP42 u l-IOSS. Il-proċeduri 
għal kif l-amministrazzjonijiet doganali u l-amministrazzjonijiet tat-taxxa jikkooperaw 
biex jiġġieldu abbuż ta’ dan it-tip ivarjaw bejn l-Istati Membri, iżda sibna li dawn 
jaħdmu tajjeb b’mod ġenerali. Madankollu, l-arranġamenti ta’ kooperazzjoni bilaterali 
bejn l-amministrazzjonijiet tat-taxxa u l-amministrazzjonijiet doganali korrispondenti 
ta’ Stati Membri differenti huma kkumplikati żżejjed minħabba l-iskambju indirett ta’ 
informazzjoni bejn l-awtoritajiet tat-taxxa u l-awtoritajiet doganali ta’ Stati Membri 
differenti. Dan joħloq xkiel għal meta tkun trid tinqabad fil-pront il-frodi tal-VAT fuq 
l-importazzjonijiet. Bi tqabbil ma’ dan, il-kooperazzjoni multilaterali permezz 
tal-Eurofisc taħdem tajjeb, iżda n-network ma għandux il-kompetenzi biex jissospendi 
jew jiddereġistra n-negozjanti neqsin bħala miżura ta’ prekawzjoni fil-VIES (ara 
l-paragrafi 73 sa 85). 

107 Fir-rigward tal-kooperazzjoni ma’ korpi fil-livell tal-UE fil-qasam tal-abbuż 
mis-CP42 u mill-IOSS, sibna li l-kooperazzjoni tal-Istati Membri mal-OLAF u mal-Europol 
hija limitata, u li din ma tikkkontribwix għall-ġlieda kontra l-frodi tal-VAT fuq 
l-importazzjonijiet b’mod effettiv. Bi tqabbil ma’ dan, il-kooperazzjoni mal-UPPE timxi 
b’inqas xkiel għalkemm b’limitazzjonijiet minħabba li l-UPPE mhuwiex kompetenti għal 
każijiet ta’ frodi tal-VAT marbuta mat-taxxi diretti. Fl-aħħar nett, b’rabta 
mal-kooperazzjoni bejn il-korpi fil-livell tal-UE, sibna li d-dispożizzjonijiet legali dwar 
il-kondiviżjoni tad-data u l-iskambji ta’ informazzjoni għadhom ifixklu l-kooperazzjoni 
bejn l-Eurofisc u l-OLAF/Europol, minkejja rakkomandazzjonijiet preċedenti li konna 
għamilna. Sibna wkoll li l-oqfsa legali jirriżultaw fi proċeduri li jieħdu ħafna ħin u li 
jolqtu l-effettività ta’ kif l-OLAF u l-UPPE jittrattaw każijiet li għandhom x’jaqsmu 
mal-frodi tal-VAT (ara l-paragrafi 86 sa 101). 

Rakkomandazzjoni 4 — Tiġi rikjesta kooperazzjoni diretta 
mingħand l-awtoritajiet doganali u l-awtoritajiet tat-taxxa 
tal-Istati Membri differenti u ssaħħaħ ir-rwol tal-Eurofisc 

Nirrakkomandaw li l-Kummissjoni tindirizza l-problemi li ġejjin meta tipproponi 
reviżjonijiet leġiżlattivi: 

(a) tipprevedi l-iskambju dirett ta’ informazzjoni bejn l-awtoritajiet tat-taxxa u 
l-awtoritajiet doganali tal-Istati Membri; u 

(b) tippermetti lill-Eurofisc jissospendi n-numri ta’ identifikazzjoni tal-VAT fis-Sistema 
ta’ Skambju ta’ Informazzjoni dwar il-VAT fejn ikun hemm indikaturi sinifikanti ta’ 
frodi tal-VAT. 

Skeda ta’ żmien: 2028 

Dan ir-rapport ġie adottat mill-Awla IV, immexxija mis-Sur Mihails Kozlovs, Membru 
tal-Qorti tal-Awdituri, fil-Lussemburgu fil-laqgħa tagħha tat-13 ta’ Frar 2025. 

 Għall-Qorti tal-Awdituri 

 

 Tony Murphy 
 Il-President 

Annessi 

Anness I — Deskrizzjoni dettaljata tal-proċeduri doganali 
għall-importazzjoni simplifikati 
Il-proċedura doganali 42 hija mekkaniżmu li permezz tagħha l-importatur tal-UE jista’ 
jikseb eżenzjoni mill-VAT meta merkanzija importata minn pajjiż terz fi Stat Membru 
tal-UE tiġi ttrasportata mbagħad lejn Stat Membru ieħor. Il-VAT titħallas mix-xerrej 
fl-Istat Membru tad-destinazzjoni fil-qafas tar-regoli nazzjonali tiegħu tal-VAT. 

Is-CP42 tkopri t-tranżazzjonijiet li ġejjin: 

o l-importazzjoni ta’ merkanzija minn Stat mhux tal-UE fi Stat Membru tal-UE, li hija 
tranżazzjoni eżentata mill-VAT; 

o il-provvista intra-Komunitarja ta’ merkanzija mill-Istat Membru tal-importazzjoni 
lejn l-Istat Membru tad-destinazzjoni, li għalih tapplika r-rata tal-VAT ta’ 0 %; 

o l-akkwiżizzjoni intra-Komunitarja ta’ merkanzija mingħand l-Istat Membru 
tad-destinazzjoni, fejn tinġabar il-VAT. 

L-importatur jeħtieġlu jipprovdi l-informazzjoni li ġejja lill-awtoritajiet rilevanti tal-Istat 
Membru tal-importazzjoni: 

o in-numru ta’ identifikazzjoni tal-VAT li bih ikun inħareġ l-importatur fl-Istat 
Membru tal-importazzjoni, jew dak tar-rappreżentant tat-taxxa responsabbli 
mill-pagament tal-VAT tal-importatur; 

o in-numru ta’ identifikazzjoni tal-VAT li bih ikun inħareġ il-klijent fi Stat Membru 
ieħor; 

o evidenza li l-merkanzija importata hi intenzjonata li tinġarr jew tintbagħat 
mill-Istat Membru tal-importazzjoni lejn Stat Membru ieħor. 

L-awtoritajiet doganali fl-Istat Membru tal-importazzjoni jeħtiġilhom jivverifikaw jekk 
il-kundizzjonijiet għall-eżenzjoni ġewx issodisfati, u huma responsabbli biex jagħtu 
l-eżenzjoni mill-VAT. 

L-awtoritajiet tat-taxxa fl-Istat Membru tal-importazzjoni huma responsabbli biex 
jivverifikaw li l-informazzjoni hija preċiża billi jagħmlu kontroverifika tal-informazzjoni 
pprovduta mill-importaturi li hija stabbilita fid-dikjarazzjoni rikapitolattiva tal-VAT bi 
tqabbil mal-informazzjoni li tkun waslet mingħand l-awtoritajiet doganali. Jenħtieġ 
ukoll li din l-informazzjoni jqegħduha għad-dispożizzjoni tal-awtoritajiet tat-taxxa 
fl-Istat Membru tad-destinazzjoni permezz tal-VIES. 

L-awtoritajiet tat-taxxa fl-Istat Membru tad-destinazzjoni jenħtieġ li jagħmlu 
kontroverifika tad-data li tkun waslet minn Stati Membri oħrajn permezz tal-VIES 
mad-dikjarazzjoni tal-VAT mogħtija mir-riċevitur tal-oġġetti. 

L-IOSS hija skema speċjali għall-bejgħ mill-bogħod ta’ merkanzija importata minn pajjiżi 
terzi jew territorji terzi fl-UE li tissimplifika d-dikjarazzjoni u l-pagament tal-VAT fis-sens 
li hija inkluża fil-prezz tax-xiri mħallas mill-klijent. 

Il-fornituri jirreġistraw għal numru ta’ identifikazzjoni tal-VAT tal-IOSS li jkun validu 
għall-importazzjonijiet kollha ta’ dan it-tip li jkunu ġew iddikjarati fl-Istati Membri 
kollha tal-UE. In-numri kollha ta’ identifikazzjoni tal-VAT tal-IOSS, li jinħarġu 
mill-awtoritajiet tat-taxxa tal-Istati Membri tal-UE, huma disponibbli elettronikament 
għall-awtoritajiet doganali fl-UE kollha. 

L-awtoritajiet doganali jivverifikaw il-validità tan-numru ta’ identifikazzjoni tal-VAT 
tal-IOSS li jkun iddaħħal f’dikjarazzjoni doganali, bl-użu tal-bażi ta’ data ta’ 
identifikazzjoni tal-VAT tal-IOSS. Jekk tkun valida, u jekk l-awtoritajiet doganali 
jiddeċiedu li ma jagħmlux kontrolli oħra, il-merkanzija tiġi rilaxxata għaċ-ċirkolazzjoni 
libera fil-qafas tal-iskema ta’ eżenzjoni mill-VAT. L-awtoritajiet doganali jeħtiġilhom 
jibagħtu regolarment id-data rilevanti kollha li tasal mingħand id-dikjarazzjonijiet 
doganali lis-Sistema ta’ Sorveljanza tal-Kummissjoni biex b’hekk ikunu jistgħu jiġu 
ġġenerati r-rapporti ta’ kull xahar li jelenkaw il-valur totali tal-importazzjonijiet skont 
in-numru ta’ identifikazzjoni tal-VAT tal-IOSS. 

Kull xahar, il-bejjiegħ jiddikjara u jħallas il-VAT lill-awtoritajiet tat-taxxa tal-Istat 
Membru li fih ikun irreġistrat il-bejjiegħ (jiġifieri l-Istat Membru ta’ identifikazzjoni). 
L-awtoritajiet tat-taxxa jqabblu l-valur iddikjarat fid-dikjarazzjoni tal-VAT tal-bejjiegħ 
ma’ dak li jidher fir-rapporti ta’ kull xahar tal-IOSS miksuba mis-sistema Sorveljanza. 
L-awtoritajiet tat-taxxa tal-Istati Membri ta’ identifikazzjoni mbagħad iqassmu mill-ġdid 
il-VAT miġbura lill-awtoritajiet tat-taxxa tal-Istati Membri ta’ konsum tal-merkanzija. 

Anness II — Ħarsa ġenerali lejn ir-rapporti kollha tal-QEA 
relatati mal-VAT 
o Ir-Rapport Speċjali 12/2019: “Kummerċ elettroniku: ħafna mill-isfidi relatati mal-

ġbir tal-VAT u tad-dazji doganali għad iridu jiġu riżolti” 

o Ir-Rapport Speċjali 19/2017: “Proċeduri ta’ importazzjoni: xi nuqqasijiet fil-qafas 
legali u implimentazzjoni ineffettiva għandhom impatt fuq l-interessi finanzjarji 
tal-UE” 

o Ir-Rapport Speċjali 24/2015: “L-indirizzar tal-frodi intra-Komunitarja tal-VAT: 
Tinħtieġ aktar azzjoni” 

o Ir-Rapport Speċjali 13/2011: “Il-kontroll tal-proċedura doganali 42 jimpedixxi u 
jsib l-evażjoni tal-VAT?” 

  

https://www.eca.europa.eu/Lists/ECADocuments/SR19_12/SR_E-COMMERCE_VULNERABILITY_TO_TAX_FRAUD_MT.pdf
https://www.eca.europa.eu/Lists/ECADocuments/SR17_19/SR_CUSTOMS_MT.pdf
https://www.eca.europa.eu/mt/publications?did=35308
https://www.eca.europa.eu/Lists/ECADocuments/SR11_13/SR11_13_MT.PDF

Anness III — Riżultati tat-test kampjunarju tagħna 
għall-proċeduri doganali għall-importazzjoni simplifikati 
Ivvalutajna l-kontrolli li l-awtoritajiet doganali u l-awtoritajiet tat-taxxa kienu wettqu 
fuq is-CP42 u l-IOSS f’ħames Stati Membri magħżula. Ir-riżultati tagħna huma miġbura 
fil-qosor hawn taħt. 

Kontrolli taħt is-CP42 

 Le 
Strateġija ta’ 

riskju u 
kontroll 

Kontroverifiki 
tad-data 

doganali u 
tad-data dwar 

it-taxxa 

Verifiki 
tal-kredibbiltà 

Kontrolli ta’ 
wara 

l-iżdoganar 
 Parzjalment 

 Iva 

Il-Belġju     

Franza     

L-Irlanda     

L-Italja     

Is-Slovenja     
 

Kontrolli fil-qafas tal-IOSS 

 Le 
Strateġija ta’ 

riskju u 
kontroll 

Kontroverifiki 
tad-data 

doganali u 
tad-data dwar 

it-taxxa 

Verifiki 
tal-kredibbiltà 

Kontrolli ta’ 
wara 

l-iżdoganar 
 Parzjalment 

 Iva 

Il-Belġju     

Franza     

L-Irlanda     

L-Italja     

Is-Slovenja     
 

Barra minn hekk, f’kull Stat Membru magħżul, għażilna kampjun ibbażat fuq ir-riskju ta’ 
30 dikjarazzjoni ta’ importazzjoni doganali fil-qafas tas-CP42 u tal-IOSS u kampjun 



 50 

 

aleatorju ta’ 10 numri ta’ identifikazzjoni tal-IOSS minn listi ta’ kull xahar ta’ data ta’ 
importazzjoni doganali. Dan l-eżerċizzju kien jinkludi listi ta’ kontroll, mistoqsijiet dwar 
il-kontrolli ewlenin mistennija u analiżi tal-evidenza pprovduta għal kull kampjun 
magħżul. 

Matul it-test kampjunarju tagħna ta’ 30 dikjarazzjoni ta’ importazzjoni doganali, 
qbadna diversi żbalji jew kien hemm informazzjoni rilevanti nieqsa. 

Xi wħud mill-iżbalji li nqabdu fl-Istati Membri magħżula għas-CP42 kienu jirrigwardaw: 

o kodiċijiet skorretti tal-importatur, tar-rappreżentant tat-taxxa jew tal-klijent; 

o każijiet ta’ sottovalwazzjoni; 

o nuqqas ta’ dikjarazzjonijiet tal-VAT jew ta’ dikjarazzjonijiet rikapitolattivi 
ppreżentati; 

o l-ammonti bażi tal-VAT fid-dikjarazzjonijiet tal-VAT u d-dikjarazzjonijiet doganali 
ma kinux jaqblu; u 

o il-preżentazzjoni tard ta’ xi dikjarazzjonijiet tal-VAT u dikjarazzjonijiet 
rikapitolattivi. 

Xi wħud mill-iżbalji li nqabdu fl-Istati Membri magħżula għall-IOSS kienu jirrigwardaw: 

o każijiet ta’ sottovalwazzjoni, prinċipalment relatati ma’ smartphones, tessuti, 
żraben u ġojjellerija; 

o każijiet li għalihom is-sistema ta’ importazzjoni fil-qafas tal-IOSS ma kinitx 
permessa (bħal merkanzija suġġetta għal dazji tas-sisa); 

o nuqqas ta’ informazzjoni li għandha tiġi vverifikata. 

Fir-rigward tal-kampjun ta’ 10 numri ta’ identifikazzjoni tal-IOSS minn listi ta’ kull xahar 
ta’ data ta’ importazzjoni doganali, qbadna informazzjoni rilevanti nieqsa li affettwat: 

o l-Istat Membru ta’ identifikazzjoni, ma jistgħux iqabblu jekk kull dikjarazzjoni 
tal-importazzjoni fil-qafas tal-IOSS għandhiex dikjarazzjoni tal-VAT tal-IOSS li 
taqbel; u 

o l-Istati Membri ta’ konsum, ma jistgħux jikkontrollaw il-VAT li huma intitolati 
għaliha. 



 51 

 

Anness IV — Riżultati tat-tassazzjoni tal-VAT fl-Istat Membru 
tad-destinazzjoni abbażi tal-kampjunar li wettaqna ta’ 
importazzjonijiet fil-qafas tal-proċedura doganali 42 fl-Istati 
Membri li żorna 

Stati 
Membri 

tal-kampjun 

VAT 
imposta 

VAT mhux 
imposta 

VAT imposta 
mhux 

ikkonfermata* 

Żbalji 
fil-kampjun 

Każijiet 
miftuħa 

Kampjun 
magħżul 

Il-Belġju 4 10 14 1 1 30 

L-Irlanda 8 3 3 15 1 30 

Franza 9 6 6 0 9 30 

L-Italja 7 18 4 0 1 30 

Is-Slovenja 16 4 0 0 10 30 

Total 44 41 27 16 22 150 
Nota: * billi d-data aggregata biss hija disponibbli fid-dikjarazzjonijiet rikapitolattivi. 

Abbrevjazzjonijiet 
CP42: Proċedura doganali 42 

EORI: Reġistrazzjoni u Identifikazzjoni tal-Operaturi Ekonomiċi 

Europol: L-Aġenzija tal-Unjoni Ewropea għall-Kooperazzjoni fl-Infurzar tal-Liġi 

IOSS: Punt Uniku ta’ Servizz għall-Importazzjonijiet 

OLAF: L-Uffiċċju Ewropew ta’ Kontra l-Frodi 

TAXUD: Id-Direttorat Ġenerali għat-Tassazzjoni u l-Unjoni Doganali 

TNA: Analiżi tan-Networks ta’ Tranżazzjonijiet 

UPPE: L-Uffiċċju tal-Prosekutur Pubbliku Ewropew 

VAT: Taxxa fuq il-Valur Miżjud 

ViDA: Il-VAT fl-Era Diġitali 

VIES: Sistema ta’ Skambju ta’ Informazzjoni dwar il-VAT 

Glossarju 
Analiżi tan-Networks ta’ Tranżazzjonijiet: Għodda ta’ analiżi tad-data tal-Eurofisc biex 
frodi potenzjali tal-VAT tkun tista’ tinqabad faċilment. 

Dikjarazzjoni doganali: Dokument uffiċjali li jagħti dettalji ta’ merkanzija li tkun qed tiġi 
ppreżentata għall-importazzjoni, l-esportazzjoni jew għal proċedura doganali oħra. 

Dikjarazzjoni rikapitolattiva: Dokument li individwi u negozji suġġetti għall-VAT fl-UE 
jeħtiġilhom jippreżentaw, normalment kull xahar. Dan jelenka l-valur totali ta’ 
merkanzija jew servizzi li jiġu fornuti lil klijenti u negozji fi Stati Membri oħra. 

Eurofisc: Network għall-ġlieda kontra l-frodi tal-VAT li taqsam il-fruntieri, li jinkludi 
uffiċjali mis-27 Stat Membru tal-UE flimkien man-Norveġja. 

Fiscalis: Programm ta’ kooperazzjoni tal-UE li jiffinanzja inizjattivi mill-awtoritajiet 
tat-taxxa biex jittejjeb il-funzjonament tas-sistemi tat-tassazzjoni fl-Istati Membri. 

Kontroll doganali: Proċedura biex tiġi vverifikata l-konformità mar-regoli doganali 
tal-UE u ma’ leġiżlazzjoni rilevanti oħra. 

Kontrolli ta’ wara r-rilaxx: Verifiki doganali li jsiru wara li l-merkanzija tkun ġiet 
rilaxxata mill-awtoritajiet doganali għaċ-ċirkolazzjoni libera. 

Kooperazzjoni amministrattiva: Kollaborazzjoni fost l-Istati Membri, fil-forma 
tal-iskambju u l-ipproċessar ta’ informazzjoni, azzjoni konġunta u assistenza reċiproka, 
għall-iskop tal-implimentazzjoni tad-dritt tal-UE. 

Negozjant nieqes: Persuna jew negozju fi Stat Membru tal-UE li jirreġistra għall-VAT 
biex b’hekk jakkwista merkanzija minn Stat Membru ieħor mingħajr ma jħallas il-VAT, 
imbagħad jikkommetti frodi billi jimponi l-VAT fuq il-bejgħ ta’ din il-merkanzija iżda ma 
jgħaddihiex lura lill-awtoritajiet tat-taxxa. 

Numru ta’ identifikazzjoni tal-VAT: Numru individwali li jingħata lil kull persuna 
taxxabbli li jkollha l-intenzjoni tforni merkanzija jew servizzi, jew takkwista merkanzija 
għall-finijiet ta’ negozju. 

Proċedura doganali 42: Proċedura użata għall-importazzjoni ta’ merkanzija mhux 
tal-UE fi Stat Membru wieħed tal-UE biex din tiġi ttrasportata lejn Stat Membru ieħor, 
fejn il-VAT imbagħad tkun pagabbli. 



 54 

 

Punt Uniku ta’ Servizz għall-Importazzjonijiet: Skema li permezz tagħha bejjiegħa ta’ 
oġġetti minn barra t-territorju tal-UE jistgħu jirreġistraw għall-VAT fi Stat Membru 
wieħed tal-UE u jiġbru u jibagħtu l-VAT fuq il-bejgħ mill-bogħod kollu (eż. online u 
bil-posta) lil klijenti fl-UE. Dan ifisser li l-klijenti ma jibqax ikollhomx għalfejn iħallsu 
l-VAT fuq l-importazzjoni fuq dawk l-oġġetti. 

Stat Membru ta’ identifikazzjoni: Stat Membru tal-UE li fih huwa rreġistrat bejjiegħ 
għall-Punt Uniku ta’ Servizz għall-Importazzjonijiet u jiddikjara u jħallas il-VAT dovuta 
fl-Istat Membru ta’ konsum. 

Stat Membru ta’ konsum/tad-destinazzjoni: L-Istat Membru tal-UE li fih l-oġġetti 
jitwasslu lill-klijent aħħari. 

Stat Membru tal-importazzjoni: Stat Membru tal-UE li fih tiġi importata l-merkanzija u 
mbagħad tiġi rilaxxata għaċ-ċirkolazzjoni libera wara li jkunu tlestew il-formalitajiet 
kollha tal-importazzjoni. 

Risposti tal-Kummissjoni: 

Tim tal-awditjar 
Ir-rapporti speċjali tal-QEA jippreżentaw ir-riżultati tal-awditi li twettaq ta’ politiki u 
programmi tal-UE, jew ta’ suġġetti relatati mal-ġestjoni minn oqsma baġitarji speċifiċi. 
Il-QEA tagħżel u tfassal dawn il-kompiti tal-awditjar biex timmassimizza l-impatt 
tagħhom billi tqis ir-riskji għall-prestazzjoni jew għall-konformità, il-livell ta’ introjtu 
jew ta’ nfiq involut, l-iżviluppi li jkunu għad iridu jseħħu u l-interess politiku u pubbliku. 

Dan l-awditu tal-prestazzjoni twettaq mill-Awla IV tal-Awditjar, Regolamentazzjoni 
tas-swieq u ekonomija kompetittiva, li hija mmexxija minn Mihails Kozlovs, Membru 
tal-QEA. L-awditu tmexxa minn François-Roger Cazala, Membru tal-QEA, li ngħata 
appoġġ minn Dirk Pauwels, Kap tal-Kabinett u Stephanie Girard, Attaché tal-Kabinett; 
John Sweeney, Maniġer Prinċipali; Benny Fransen, Kap tal-Kompitu; 
Esther Torrente Heras, Deputat Kap tal-Kompitu, Sergio Gascón, Marion Schiefele u 
Grigorios Tsaramanidis, Awdituri. 

 
Marion Schiefele

John Sweeney Benny Fransen

Esther Torrente Heras Sergio Gascón Grigorios Tsaramanidis

François-Roger Cazala

KIF TIKKWOTA 

Il-Qorti Ewropea tal-Awdituri, ir-Rapport Speċjali 08/2025: “Frodi tat-Taxxa fuq il-Valur 
Miżjud fuq l-importazzjonijiet — L-interessi finanzjarji tal-UE mhumiex protetti biżżejjed 
fil-qafas tal-proċeduri doganali għall-importazzjoni simplifikati”, l-Uffiċċju 
tal-Pubblikazzjonijiet tal-Unjoni Ewropea, 2025. 

L-awditu li wettaqna vvaluta jekk l-interessi finanzjarji tal-UE u 
s-suq uniku humiex protetti b’mod effettiv kontra l-frodi tal-VAT 
fuq l-importazzjonijiet meta jintużaw proċeduri doganali 
għall-importazzjoni simplifikati. 

Identifikajna lakuni u inkonsistenzi fil-qafas regolatorju tal-UE kif 
ukoll dgħufijiet serji fil-mod kif l-Istati Membri jivverifikaw li 
jinġabar l-ammont korrett tal-VAT dovuta. Ħafna minn dawn 
id-dgħufijiet ġejjin mill-isfidi li l-awtoritajiet doganali u 
l-awtoritajiet tat-taxxa jħabbtu wiċċhom magħhom meta 
jikkooperaw ma’ Stati Membri differenti. 

Nirrakkomandaw li l-Kummissjoni, abbażi ta’ analiżi fil-fond: 
tipproponi bidliet fil-qafas regolatorju bil-għan li l-proċeduri 
doganali għall-importazzjoni simplifikati jiġu applikati b’mod 
aktar konsistenti bejn Stat Membru u ieħor, tanalizza l-benefiċċji li 
l-evidenza tat-trasport issir obbligatorja għall-kunsinni li jitwettqu 
fil-qafas tal-proċedura doganali 42, u tirrikjedi li jkun hemm 
kooperazzjoni aktar effettiva bejn l-awtoritajiet doganali u 
l-awtoritajiet tat-taxxa. 

Rapport speċjali tal-QEA skont l-Artikolu 287(4), it-tieni 
subparagrafu, TFUE. 

